
Frá formanni 
 
Kæra Badmintonfólk! 

Nú er enn og aftur komið að uppgjöri hjá okkur badmintonfólki og enn 
einu tímabili að ljúka. Eins og undanfarin ár hefur verið  í nógu að 
snúast og stórkostlegar breytingar hafa orðið í öllu okkar umhverfi. 

Efnahagskreppan hefur breytt skugga yfir starf sambandsins þetta árið en þó hefur verið 
í nógu að snúast. Breytingar urðu á meðal starfsmanna þar sem bæði Ása Pálsdóttir og 
Anna Lilja Sigurðardóttir létu af störfum, Ása eftir 6 ára starf hjá sambandinu en Anna 
Lilja eftir um eins og hálfs árs starf. Mikil eftirsjá er af þeim og ljóst að með þeim fór 
gríðarleg þekking og gott starf í gegnum tíðina og þakka ég þeim fyrir sérstaklega gott og 
óeigingjarnt starf. Nýr starfsmaður á skrifstofu sambandsins er Margrét Gunnarsdóttir 
viðskiptafræðingur og hóf hún störf í byrjun mars. Við bjóðum hana velkomna til starfa 
og vonumst eftir að starf sambandsins eigi eftir að vaxa og dafna á ný. 

Við áttum okkar glæsilega fulltrúa á Ólympíuleikunum í Beijing síðasta sumar. Ragna 
Ingólfsdóttir var þó óheppin með niðurröðun og meiðsli hennar settu strik í reikninginn. 
Við bíðum spennt eftir því að fara að fylgjast með henni aftur á erlendri grundu með 
takmarkið sett á Ólympíuleikana 2012 í London. 

A-landsliðið okkar tók þátt í Evrópumóti landsliða í Liverpool nú í febrúar.  Vorum við í 
riðli með Úkraínu, Ítalíu og Ungverjalandi. Liðið endaði í öðru sæti í sínum riðli. Nú í maí 
lögðu þau svo land undir fót og herjuðu á Kína, Sudirman Cup eða HM landsliða. Vorum 
við í riðli með Litháen, Portúgal, Sri Lanka og Mongólíu. Eftir riðilinn var ljóst að við 
lentum í 3ja sæti og lentum í umspili við Suður ς Afríku. 

U-19 ára landsliðið okkar tók þátt í EM á Ítalíu og stóð sig með prýði. Liðið var í riðli með 
Þýskalandi, Póllandi og Eistlandi. Höfnuðum við neðst í riðlinum. U-17 ára landsliðið fór 
til Belgíu og tók þar þátt í Victor Junior Olve. Bestum árangri náðu þær Rakel 
Jóhannesdóttir og Elín Þóra Elíasdóttir í tvíliðaleik og urðu þær í 3. ς 4. sæti. Dagarnir 
voru langir en þau stóðu sig vel. 

Í haust var gripið til þess ráðs að skipta kostnaði við landsliðsferðir, því ljóst var að 
sambandið myndi ekki ráða við þau verkefni sem voru á dagskrá þessa tímabils. 
Fyrirkomulagið er þannig að BSÍ, aðildarfélag og keppandi skipta með sér kostnaði við 
landsliðsferðirnar og hefur landsliðsfólkið okkar lagt heilmikla vinnu á sig við 
peningaöflun. Það er mjög mikilvægt fyrir okkur að landsliðsstarfið haldist eins og kostur 
er því þetta er jú það sem flestir stefna að, að komast í landsliðið og sanna sig fyrir land 
og þjóð. 

Landsliðsmennirnir okkar, Helgi Jóhannesson og Magnús Ingi Helgason, gerðu góðar 
ferðir nú á tímabilinu. Þeir tóku þátt í sex alþjóðlegum mótum og sigruðu í tvíliðaleik á 
Cyprus International og Slovak Open. Góður árangur það. 

Iceland International var fellt niður í fyrsta sinn á síðasta ári. Í stað þess héldum við 
SPRON mótið og sendum út boð um að mótið væri opið fyrir erlenda spilara. Einn 

útlendingur skilaði sér í hús, Miriam Gruber frá Austurríki, og sigraði hún í einliðaleik á 
mótinu. 

Meistaramótið var haldið í Hafnarfirði í ár. Og er það í fyrsta skipti sem það er haldið 
annars staðar en í TBR húsunum síðan það fluttist þangað úr Laugardalshöllinni. Mótið 
heppnaðist vel og þökkum við Badmintonfélagi Hafnarfjarðar fyrir þá flottu umgjörð sem 
var á mótinu. Yfirdómari mótsins var Jan Samuelsson og er þetta annað árið sem við 
höfum notið krafta hans á meistaramótinu. Í aðdraganda mótsins ákvað RÚV að sýna 
ekki beint frá mótinu sökum samdráttar. Reynt var eftir fremsta megni að fá þá til að 
taka þetta inn á dagskrá og á endanum hafðist það í gegn fyrir tilstilli Harðar 
Þorsteinssonar. 

Við fögnuðum því á árinu 2007 að gera okkar stærsta styrktarsamning hingað til við 
SPRON. Nú er sá draumur úti og þurfum við nú að leita að nýjum aðalstyrkaraðila. Ég tel 
það ljóst að við getum ekki búist við öðrum eins samningi en er þó full bjartsýni á að við 
finnum okkur góðan stuðningsaðila. 

Þó svo að við horfumst nú í augu við stærstu breytingar í þjóðfélaginu okkar og mestu 
niðursveiflu í efnahagsmálum nánast frá upphafi þá tel ég að framtíð okkar sé björt 
innan íþróttarinnar. Mörg skemmtileg verkefni eru fram undan, s.s. Evrópuskólinn, 
Norðurlandaæfingabúðir, æfingabúðir með Grænlendingun og Færeyjum o.s.frv. Öllum 
vandamálum fylgja tækifæri og þau þarf að sjá og fylgja eftir. Við eigum gott fólk og 
mikla þekkingu innan okkar íþróttar, allra jafna góða aðstöðu, góðan efnivið, afreksfólk 
auk alls þess góða og skemmtilega fólks sem starfar og er tengt íþróttinni á einhvern 
hátt. Við vonumst til að áætlanir varðandi fræðslu- og útbreiðslumál geti haldist og 
heimsóknir okkar í alla grunnskóla landsins gangi eftir á næstu árum ásamt því að kynna 
íþróttina jafnt og þétt fyrir almenningi. Við viljum efla og auka allt landsliðsstarf og taka 
þátt í alþjóðlegu samstarfi og láta ljós okkar skína hvar sem við erum. 

Eins og ég hef margoft komið inn á þá þurfum við að vera samheldin, samstíga og 
hjálpast að við þær aðstæður sem eru núna eins og ávallt. Við þurfum að bera virðingu 
fyrir íþróttinni okkar og halda áfram að kynna hana út á við og þá eru allir vegir færir og 
við getum haldið áfram að vera ein vinsælasta íþróttin hérlendis. 

Ég þakka keppnisfólki og öllu badmintonfólki fyrir veturinn og að lokum þakka ég 
starfsmönnum og stjórnarmönnum sambandsins sérstaklega fyrir óeigingjarnt og 
ánægjulegt samstarf á árinu. Nokkur endurnýjun verður í stjórn sambandsins í ár og ég 
vil sérstaklega þakka þeim stjórnarmönnum, sem eru að draga sig út, fyrir frábært starf 
fyrir íþróttina og gott samstarf. Nýtt stjórnarfólk bíð ég velkomið og hlakka ég til að 
takast á við komandi verkefni með ykkur. 

Áfram Ísland! 

Sigríður Guðbjörg Bjarnadóttir 

Formaður Badmintonsambands Íslands  

Viðburðir starfsársins 
 

Stjórn BSÍ skipa Sigríður Guðbjörg Bjarnadóttir formaður, Broddi Kristjánsson, Njörður 
Ludvigsson, Valdimar Þór Guðmundsson, Vigdís Ásgeirsdóttir, Þorsteinn Páll Hængsson 
og Þórhallur Einisson. 

Sigríður Guðbjörg Bjarnadóttir, formaður BSÍ, og Ása Pálsdóttir, framkvæmdastjóri BSÍ, 
sátu aðalfund BWF í Indónesíu fyrir Íslands hönd sem fram fór í maí.  

Í júní tók TBR þátt í Evrópukeppni félagsliða í Rússlandi.  Lið TBR var skipað Atla 
Jóhannessyni, Bjarka Stefánssyni, Helga Jóhannessyni, Magnúsi Inga Helgasyni, Tinnu 
Helgadóttur, Rakel Jóhannesdóttur, Sunnu Ösp Runólfsdóttur og Þorbjörgu 
Kristinsdóttur.  Þjálfari TBR liðsins var Skúli Sigurðsson.  TBR endaði í 4. sæti síns riðils 
sem var geysilega öflugur og því við ramman reip að draga. 

Tveir fulltrúar frá Badmintonsambandinu tóku þátt í Norrænni ráðstefnu á Laugarvatni í 
júní.  Öll Norðurlöndin sendu fulltrúa í ýmsum íþróttagreinum. 

Evrópuskólinn fór fram dagana 12.-19. júlí í Varsjá í Póllandi.  Pétur Hemmingsen TBR, 
Kristján Huldar Aðalsteinsson ÍA, Sunna Ösp Runólfsdóttir TBR, Ásta Ægisdóttir TBR og 
Ragnar Harðarson ÍA, tóku þátt af hálfu Íslands.  

Ragna Ingólfsdóttir tók þátt í Ólympíuleikunum í Peking í Kína í ágúst.  Ragna var í 53. 
sæti á heimslista Alþjóða Badmintonsambandsins og náði með því  þeim frábæra árangri 
að komast á Ólympíuleikana.  Hún varð fyrir því óláni að meiðast í fyrsta leik sínum og 
þar með lauk hennar keppni.  Ragna varð fjórði Íslendingurinn til að spila badminton á 
Ólympíuleikum. 

Norrænu æfingabúðirnar fóru fram í Osló í Noregi í ágúst. Kristinn Ingi Guðjónsson BH, 
og Ólafur Örn Guðmundsson BH, tóku þátt fyrir Íslands hönd ásamt þjálfaranum Vigni 
Sigurðssyni TBR.  Sama mánuð hélt Badmintonsambandið æfingabúðir fyrir keppnisfólk 
Badmintonfélags Akraness.  Í lok ágúst stóð BSÍ fyrir Badmintonskóla í TBR húsinu.  
Framtakið heppnaðist með miklum ágætum og var þátttaka góð og gerður góður rómur 
að skólanum. 

Badmintonsambandið hélt í september þjálfaranámskeiðið Badmintonþjálfari 1A og tóku 
22 þjálfarar frá átta félögum víðsvegar af landinu þátt.  Fyrrihluta mánaðarins fór fram í 
Holte í Danmörku opið badmintonmót sem fjórtán íslenskir leikmenn frá þremur 
félögum tóku þátt í.  Tinna Helgadóttir og Magnús Ingi Helgason unnu A-flokk á mótinu í 
tvenndarleik.  Birgitta Rán Ásgeirsdóttir frá ÍA vann einnig til verðlauna á mótinu en hún 
sigraði í tvenndarleik í C-flokki ásamt dönskum meðspilara.  

Í lok september fór fram í TBR húsinu fyrsta mótið á SPRON mótaröð BSÍ þennan 
veturinn, TBR OPIÐ.  Íslandsmeistarinn Helgi Jóhannesson var maður mótsins því hann 
sigraði þrefalt, í einliðaleik, tvíliðaleik og í tvenndarleik. 

Í byrjun október náði Broddi Kristjánsson þeim frábæra árangri að vinna til 
silfurverðlauna á Evrópumóti öldunga sem fram fór á Spáni .  Broddi tók þátt í flokki 45-

49 ára leikmanna. Í októberbyrjun fór fram á Akureyri fyrsta unglingamót vetrarins, 
Haustmót TBA. Þrír leikmenn náðu þeim frábæra árangri að sigra þrefalt í sínum 
flokkum. Sigríður Árnadóttir TBR, sigraði þrefalt í U13 flokknum, Margrét Jóhannsdóttir 
TBR, sigraði þrefalt í U15 flokknum og Aron Ármann Jónsson TBR, sigraði þrefalt í U17 
flokknum.  

Badmintonsambandið fór í nokkrar stuttar heimsóknir í Borgarnes þar sem bæði 
fullorðnir og börn fengu kennslu í badminton.   Í október sigruðu Helgi Jóhannesson og 
Magnús Ingi Helgason í tvíliðaleik á tveimur alþjóðlegum mótum, einu í Slóvakíu og öðru 
á Kýpur.   

Annað mót vetrarins á SPRON mótaröð BSÍ, Atlamót ÍA, fór fram á Akranesi um miðjan 
október. Snjólaug Jóhannsdóttir úr TBR var sigursælust allra þátttakenda í meistaraflokki 
en hún sigraði þrefalt og tapaði ekki einum einasta leik á mótinu.  

Badmintonsambandið hélt opið mót í meistaraflokki, SPRON mótið, í stað alþjóðlega 
mótsins Iceland International, sem fella varð niður í nóvember vegna efnahagsástæðna.  
Bræðurnir Helgi Jóhannesson og Atli Jóhannesson voru sigursælastir í karla flokki.  
Miriam Gruber frá Austurríki fór með sigur af hólmi í einliðaleik kvenna.  Helgi 
Jóhannesson og Magnús Ingi Helgason kepptu á alþjóðlegu móti í Wales.  Þeir féllu úr 
keppni í fyrstu umferð bæði í einliða- og tvíliðaleik.  

Badmintonsambandið hélt æfingabúðir á Siglufirði. Rúmlega 60 manns fengu kennslu í 
badminton í þessari heimsókn. Í nóvember fór Sigríður Guðbjörg Bjarnadóttir formaður 
BSÍ á samráðsfund Norðurlandanna í Finnlandi.  

Í desember komst Magnús Ingi Helgason í 16-manna úrslit á alþjóðlegu móti á Írlandi.  
Magnús Ingi og Helgi Jóhannesson komust einnig í 16-manna úrslit í tvíliðaleik.  

Elsta badmintonfélag landsins, Tennis- og badmintonfélag Reykjavíkur varð 70 ára í 
desember og var tímamótunum fagnað í janúar með pompi og prakt.  
Badmintonsambandið var með tveggja daga vel heppnaða badmintonkynningu í 
Vestmannaeyjum.  

Í desember fóru badmintonspilarar um allt land og seldu miða í Happdrætti BSÍ.  Salan 
gekk nokkuð vel og seldu einstaka sölumenn allt að 80 miða hver.  Allur ágóði 
happdrættisins rann til landsliðs- og útbreiðslustarfs sambandsins.  
Badmintonsambandið þakkar öllum sem keyptu miða fyrir stuðninginn og öflugu 
sölufólki fyrir þeirra góðu vinnu.  

Í ársbyrjun 2009 valdi Stjórn BSÍ Rögnu Ingólfsdóttur og Helga Jóhannesson 
badmintonfólk ársins 2008.  Ragna og Helgi fengu viðurkenningu frá Íþrótta- og 
Ólympíusambandi Íslands.  Fyrstu helgina á nýju ári fór Meistaramót TBR fram í TBR 
húsunum við Gnoðarvog.  Mótið var hluti af SPRON mótaröð BSÍ.  Magnús Ingi Helgason 
sigraði þrefalt í meistaraflokki karla.  

Barna- og unglingameistaramót TBR fór fram um miðjan janúar og var mótið hluti af 
alþjóðlega íþróttamótinu Reykjavik International Games.   

Í janúar hélt BSÍ þjálfaranámskeiðið Badmintonþjálfari 1B.  Sextán þjálfarar frá sjö 
félögum víðsvegar af landinu tóku þátt og luku námskeiðinu.  Síðari hluta janúarmánaðar  
hélt Badmintonsambandið kynningu á badmintoníþróttinni fyrir íbúa á Seyðisfirði.  

Íslandsmót liða í badminton, Deildakeppni BSÍ, fór fram í TBR húsunum um 
mánaðarmótin janúar - febrúar.  Mótið er einn af stærstu viðburðum ársins í íslensku 
badmintoni enda fjölmennt og fjörugt. 

Síðla í janúar fór Óskarsmót KR fram í Vesturbæ Reykjavíkur.  Á mótinu var keppt í 
einliðaleik í meistaraflokki.  Seinni hluti mótsins fór fram í byrjun febrúar en þá var keppt 
í einliðaleik í A- og B-flokki.   Í meistaraflokki kvenna sigraði Katrín Atladóttir TBR.   Atli 
Jóhannesson TBR, sigraði í meistaraflokki karla.  KR-ingurinn Daníel Reynisson varð í 
öðru sæti eftir að hafa sigrað Daníel Thomsen TBR, nokkuð óvænt í undanúrslitum. 

Keppnishópar TBR voru á faraldsfæti í byrjun árs.  Haldið var í þremur hópum til keppni í 
Danmörku.  Unglingahópur leikmanna í U17 og U19 flokkunum tóku þátt í unglingamóti í 
Rödby laugardaginn 24. janúar og meistara- og A-flokks leikmenn kepptu á móti í 
Hróarskeldu 17. - 18. janúar.  Þá tóku þau Tinna Helgadóttir, Helgi Jóhannesson og 
Magnús Ingi Helgason þátt í móti í Hilleröd 24. - 25. janúar.  Allir hópar voru framarlega í 
mótunum sem þeir tóku þátt í og komu heim með mörg verðlaun í farteskinu. 

Deildakeppni BSÍ 2009 lauk í TBR-húsinu í byrjun febrúar.  Keppt var í þremur deildum; 
Meistaradeild, A-deild og B-deild. Alls tóku 21 lið frá fjórum félögum auk eins gestaliðs 
frá Englandi þátt í Deildakeppninni.  Hart var barist í öllum deildum og mikið af 
spennuþrungnum leikjum. Spilaðar voru 48 viðureignir milli liða í mótinu og samtals 344 
leikir.  Alls tóku rúmlega 200 manns þátt í keppninni á öllum aldri.  Liðið TBR-Y urðu 
Íslandsmeistarar í Meistaradeildinni en liðið TBR-X varð í öðru sæti eftir jafnan og 
spennandi úrslitaleik.  TBR vann sér þar með þátttökurétt á Evrópukeppni félagsliða sem 
fram fer í sumar.  Í A-deildinni sigraði lið TBR Geitunga annað árið í röð en það voru 
leikmenn úr keppnishópi unglinga hjá TBR, TBR-Ingar, sem urðu í öðru sæti.  Alls tóku 13 
lið þátt í keppni A-deildarinnar sem er metfjöldi.  Lið Badmintonfélags Hafnarfjarðar BH 
naglar urðu Íslandsmeistarar í B-deildinni og í öðru sæti voru TBR Vinirnir. 

Í febrúar fór fram Evrópumót landsliða í badminton í borginni Liverpool á Englandi.  Alls 
tóku 32 þjóðir þátt í keppninni og þeirra á meðal íslenska landsliðið.  Landsliðsþjálfari 
Íslands, Árni Þór Hallgrímsson, valdi í landsliðið Atla Jóhannesson TBR, Helga 
Jóhannesson TBR, Magnús Inga Helgason TBR, Karitas Ósk Ólafsdóttur ÍA, Snjólaugu 
Jóhannsdóttur TBR, og Tinnu Helgadóttur TBR.  Íslenska liðið vann Ungverjaland 3ς2 og 
Ítalíu 3-2 en tapaði fyrir Úkraínu 4-1. 

Um miðjan mars fór fram Íslandsmót unglinga í Mosfellsbæ.  Mótið var haldið í 
samvinnu við UMFA.  Alls tóku þátt 264 leikmenn frá fjórtán félögum. Sex leikmenn náðu 
þeim frábæra árangri að verða þrefaldir Íslandsmeistarar en það voru þau Aron Ármann 
Jónsson TBR, Gunnar Bjarki Björnsson TBR, Kári Gunnarsson TBR, Margrét Jóhannsdóttir, 
TBR, Sigríður Árnadóttir TBR og Sunna Ösp Runólfsdóttir TBR.  Lið ÍA var valið prúðasta 
lið mótsins.  

Seinni hluta mars fór fram Límtrésmót KR í badminton.  Mótið gekk mjög vel fyrir sig en 
um 55 leikmenn tóku þátt í mótinu frá fimm aðildarfélögum. 

Í lok mars fór fram einn stærsti viðburður vetrarins, Meistaramót Íslands, í Íþróttahúsinu 
við Strandgötu í Hafnarfirði. Mótið var haldið í samvinnu við Badmintonfélag 
Hafnarfjarðar og gekk mjög vel.  Keppt var í Meistaraflokki, A-flokki, B-flokki, Æðstaflokki 
og Heiðursflokki.  Tinna Helgadóttir TBR, verður að teljast sigurvegari Meistaramótsins í 
ár.  Hún sigraði þrefalt á mótinu og bættist þar með í hóp sextán annarra leikmanna sem 
náð hafa þeim merka árangri í rúmlega 60 ára sögu mótsins. Auk þess að sigra í 
einliðaleik sigraði Tinna í tvíliðaleik með Erlu Björg Hafsteinsdóttur BH, og tvenndarleik 
með Magnúsi Inga bróður sínum.  Helgi Jóhannesson TBR, og Magnús Ingi Helgason TBR, 
urðu tvöfaldir Íslandsmeistarar. Helgi sigraði í einliðaleik, Magnús í tvenndarleik og 
saman sigruðu þeir svo í tvíliðaleiknum.  

Í byrjun apríl var Evrópumót U19 ára haldið í Mílanó á Ítalíu.  Kári Gunnarsson og Egill 
Guðlaugsson komust í 32 manna úrslit í tvíliðaleik karla.  Það gerðu einnig  Elín Þóra 
Elíasdóttir og Rakel Jóhannesdóttir.  U17 ára landsliðið tók þátt í Victor Junior OLVE 
mótinu í Belgíu.    

Íslandsmeistarinn Helgi Jóhannesson TBR, sigraði þrefalt á Meistaramóti BH sem fram 
fór í Íþróttahúsinu við Strandgötu í lok apríl.  Flest af besta badmintonfólki landsins var á 
meðal keppenda á mótinu sem gekk mjög vel. Meistaramót BH var síðasta 
badmintonmót vetrarins hér á Íslandi. 

Í byrjun maí fór íslenska landsliðið á Heimsmeistaramót landsliða, Sudirman Cup, í 
Guangzhou í Kína.  Fyrir Íslands hönd kepptu Atli Jóhannesson TBR, Helgi Jóhannesson 
TBR, Magnús Ingi Helgason TBR, Tinna Helgadóttir TBR, Snjólaug Jóhannsdóttir TBR og 
Karitas Ósk Ólafsdóttir ÍA.  Íslenska landsliðið spilaði gegn Portúgal og fór með sigur 3-2.  
Þá var spilað gegn Srí Lanka og okkar fólk vann 4-1 í þeim leikjum.  Ísland beið í lægra 
haldi fyrir Litháen 2-3.  Mongólía tapaði síðan fyrir Íslandi 0-5.  Ísland endaði í þriðja sæti 
í 4. riðli B.  Ísland spilaði þá við Suður Afríku sem lenti í 3. sæti í 4. riðli A.  Ísland vann 
leikinn 3 ς 0 og endaði því í 5. sæti í 4. riðli. 

Úrslit móta á starfsárinu 
 
 

Deildakeppni BSÍ 2009 
 
Úrslit í Meistaradeild: 

1. TBR-Y 
2. TBR-X 

 
Úrslit í A-deild: 

1. TBR-Geitungar 
2. TBR-Ingar 

 
Úrslit í B-deild: 

1. BH-Naglar 
2. TBR-Vinirnir 

 

Íslandsmót unglinga 2009 
 
Einliðaleikur: 
U-11 A 
Snáðar      Snótir 

1. Davíð Bjarni Björnsson, TBR   1. Alda Karen Jónsdóttir, ÍA 
2.  Andri Árnason, TBR   2. Ingibjörg Elín Jónsdóttir, ÍA 

 
U-13 A 
Hnokkar     Tátur 

1. Daníel Jóhannesson, TBR   1. Sigríður Árnadóttir, ÍA 
2.   Halldór Axel Axelsson, ÍA  2. Jóna Hjartardóttir, TBR 

 
U-15 A 
Sveinar      Meyjar 

1. Gunnar Bjarki Björnsson, TBR  1.  Margrét Jóhannsdóttir, TBR 
2. Thomas Þór Thomsen, TBR  2.  Sara Högnadóttir, TBR 

 
U-17 A 
Drengir     Telpur 

1.  Aron Ármann Jónsson, TBR  1. Rakel Jóhannesdóttir, TBR 
2. Jóhann Felix Jónsson, TBR   2. Elín Þóra Elíasdóttir, TBR 

U-19 A 
Piltar      Stúlkur  

1. Kári Gunnarsson, TBR   1. Sunna Ösp Runólfsdóttir, TBR 
2. Egill G. Guðlaugsson, ÍA  2. Ásta Ægisdóttir, TBR 

 
Tvíliðaleikur: 
U-13  
Hnokkar 

1. Davíð Bjarni Björnsson /Kristófer Darri Finnsson, TBR 
2. Daníel Jóhannesson / Óskar Jörgen Sandholt, TBR 

Tátur 
1. Jóna Hjartardóttir / Sigríður Árnadóttir, TBR 
2. Alda Karen Jónsdóttir / Harpa Hilmisdóttir, ÍA / UMSB 

 
U-15  
Sveinar  

1. Gunnar Bjarki Björnsson / Thomas Þór Thomsen, TBR 
2. Sigurður Sverrir Gunnarsson / Þorkell Ingi Eiríksson, TBR 

Meyjar 
1. Margrét Jóhannsdóttir / Sara Högnadóttir, TBR 

      2.   Elsa Rún Brynjarsdóttir / Ivalu Birna Falck-Petersen, TBA 
 
U-17  
Drengir 

1. Aron Ármann Jónsson / Nökkvi Rúnarsson , TBR 
2. Kristinn Ingi Guðjónsson / Ólafur Örn Guðmundsson, BH 

Telpur 
1. Jóhanna Jóhannsdóttir / Sigrún María Valsdóttir, TBR /  BH 
2. Elín Þóra Elíasdóttir / Rakel Jóhannesdóttir, TBR 

 
U-19  
Piltar 

1. Kári Gunnarsson / Haukur Stefánsson, TBR 
2. Egill G. Guðlaugsson / Eiríkur B. Henn, ÍA 

Stúlkur 
1. Berta Sandholt / Sunna Ösp Runólfsdóttir, TBR 
2. Kristín Sveinsdóttir / Ásta Ægisdóttir, TBR 

Tvenndarleikur: 
 
U-13  
Hnokkar/Tátur 

1. Daníel Jóhannesson / Sigríður Árnadóttir, TBR 
2. Halldór Axel Axelsson / Alda Karen Jónsdóttir, ÍA 

 
U-15  
Sveinar/Meyjar 

1. Gunnar Bjarki Björnsson / Margrét Jóhannsdóttir, TBR 
2. Þorkell Ingi Eiríksson / Unnur Björk Elíasdóttir, TBR 

 
U-17  
Drengir/Telpur 

1. Aron Ármann Jónsson / Elín Þóra Elíasdóttir, TBR 
2. Nökkvi Rúnarsson / Jóhanna Jóhannsdóttir, TBR 
 

U-19  
Piltar/Stúlkur 

1. Kári Gunnarsson / Sunna Ösp Runólfsdóttir, TBR 
2. Kjartan Pálsson / Rakel Jóhannesdóttir, TBR 

 
Prúðasta lið mótsins var valið ÍA. 
 
 

Meistaramót Íslands 2009: 
 
Meistaraflokkur: 
 
Einliðaleikur karla: 

1. Helgi Jóhannesson, TBR 
2. Hugi Heimisson, TBR 

 
Einliðaleikur kvenna: 

1. Tinna Helgadóttir, TBR 
2. Karitas Ósk Ólafsdóttir, ÍA 

 
Tvíliðaleikur karla: 

1. Helgi Jóhannesson / Magnús Ingi Helgason, TBR 
2. Broddi Kristjánsson / Þorsteinn Páll Hængsson, TBR 

Tvíliðaleikur kvenna: 
1. Erla Björg Hafsteinsdóttir / Tinna Helgadóttir, BH /  TBR 
2. Elsa Nielsen / Vigdís Ásgeirsdóttir, TBR 

 
Tvenndarleikur: 

1. Magnús Ingi Helgason / Tinna Helgadóttir, TBR 
2. Broddi Kristjánsson / Elsa Nielsen, TBR 

 
 

 
A-flokkur: 
 
Einliðaleikur karla: 

1. Egill G. Guðlaugsson, ÍA 
2. Ragnar Harðarson, ÍA 

 
Einliðaleikur kvenna: 

1. Margrét Jóhannsdóttir, TBR 
2. María Árnadóttir, TBR 

 
Tvíliðaleikur karla: 

1. Ingólfur Ingólfsson / Sævar Ström, TBR 
2. Andrés Ásgeir Andrésson / Sigurjón Jóhannsson, UMFA 

 
Tvíliðaleikur kvenna: 

1. Anna Lilja Sigurðardóttir / Margrét Dan Þórisdóttir, BH 
2. Berta Sandholt / Ylfa Rún Sigurðardóttir, TBR 

 
Tvenndarleikur: 

1. Kristján Daníelsson / Margrét Dan Þórisdóttir, BH 
2. Frímann Ari Ferdinandsson / Anna Lilja Sigurðardóttir, BH 

 
 
B-flokkur: 
 
Einliðaleikur karla: 

1. Snorri Tómasson, TBR 
2. Vilhjálmur Jónsson, Huginn 

 
Einliðaleikur kvenna: 

1. Ivalu Birna Falck-Petersen, TBA 
2. Sigríður Árnadóttir, TBR 

Tvíliðaleikur karla: 
1. Bjarki Gíslason / Árni Magnússon, UMFA 
2. Eyþór Andri Rúnarsson / Snorri Tómasson, TBR 

 
Tvíliðaleikur kvenna: 

1. Hulda Jónasdóttir / Ingunn Gunnlaugsdóttir, BH 
2. Jóna Kristín Hjartardóttir / Sigríður Árnadóttir, TBR 

 
Tvenndarleikur: 

1. Steinn Þorkelsson / Írena Jónsdóttir, ÍA 
2. Þorkell Ingi Eiríksson / Unnur Björk Elíasdóttir, TBR 

 
 
Æðsti flokkur (50+): 
 
Einliðaleikur karla: 

1. Haraldur Kornelíusson, TBR 
2. Gunnar Bollason, TBR 

 
Tvíliðaleikur karla: 

1. Víðir Bragason / Hannes Ríkarðsson, TBR 
2. Gunnar Bollason / Haraldur Kornelíusson, TBR 

 
Tvenndarleikur: 

1. Gunnar Bollason / Ásthildur Dóra Kristjánsdóttir, TBR 
2. Haraldur Kornelíusson / Sigríður María Jónsdóttir, TBR 

 
 
Heiðursflokkur (60+): 
 
Einliðaleikur karla: 

1. Hörður Benediktsson, TBR 
2. Frímann Sturluson, TBR 

 
Tvíliðaleikur karla: 

1. Sigurður Guðmundsson / Óskar Óskarsson, TBR 
2. Frímann Sturluson / Hörður Benediktsson, TBR 

Færslur milli flokka á starfsárinu 
 
Leikmenn færðir í Meistaraflokk: 
 
Egill G. Guðlaugsson, ÍA 
Kristján Huldar Aðalsteinsson, ÍA 
Ragnar Harðarson, ÍA 
 
Leikmenn færðir í A-flokk: 
 
Snorri Tómasson, TBR 
Eyþór Andri Rúnarsson, TBR 
Þorkell Eiríksson, TBR 
Anna María Þorleifsdóttir, BH 
Margrét Dan Þórisdóttir, BH 
Steinn Þorkelsson, ÍA 
Jóhannes Þorkelsson, ÍA 

Landsliðsmál 
 

Noregsferð U-19 
Ferðasaga U-19 Sandefjord Noregi dagana 16. ς 21.janúar 2008: 
Ákveðið var að senda U19 landslið Íslands til keppni og æfinga í  Sandefjord og sá Birna 
Petersen um okkur á allan hátt og skipulagði verkefnið með okkur.  Ásamt undirrituðum 
voru eftirtaldir leikmenn valdir í liðið: Heiðar Sigurjónsson BH, Kristján Huldar 
Aðalsteinsson ÍA, Pétur Hemmingsen TBR, Ragnar Harðarson ÍA, Róbert Þór Henn ÍA, 
Sindri Jarlsson UMFA og Una Harðardóttir ÍA.  Við fórum út snemma á 
fimmtudagsmorgni, flogið var til Oslóar og síðan tekin lest í tvo og hálfan tíma til 
Sandefjord þar sem Birna beið okkar.  Við gistum öll í heimahúsum og var dekrað við 
okkur á alla kanta. 
 
Fimmtudagur 17.janúar 
Fórum á morgunæfingu með norsku krökkunum og snéri Sindri sig á ökkla og setti það 
strik í reikninginn hjá okkur þar sem við kepptum landsleik við Norðmenn um kvöldið.  
Sindri varð að hvíla um kvöldið og missti af leiknum.  Í landsleiknum voru spilaðir níu 
leikir og sigruðum við 5-4 í hörku leik. 
 
Föstudagur 18.janúar 
Fórum aftur á morgunæfingu og seinni partinn hófst mótið með riðlakeppni í einliðaleik.  
Í piltaflokknum voru skráðir 44 strákar sem dreifðust í 11 riðla.  Tveir leikmenn komust 
áfram úr hverjum riðli. 
 
Laugardagur 19.janúar 
Um morguninn kláraðist riðlakeppnin og komust allir strákarnir upp úr sínum riðli.  
Róbert og Heiðar unnu alla sína leiki en hinir töpuðu einum leik í riðlinum en unnu tvo.  
Una vann sinn riðil með því að vinna fyrirfram talið sterkustu stelpuna.  Heiðar og 
Kristján komust lengst af okkar strákum og töpuðu báðir í 8-liða úrslitum.  Róbert, Pétur 
og Ragnar töpuðu í 16-liða úrslitum en Sindri í 32-liða.  Í kvennaflokki komst Una alla leið 
í úrslit en tapaði þar í hörku leik. Í tvíliðaleikjunum gekk ágætlega, Róbert og Heiðar 
unnu tvo leiki en töpuðu í 8-liða úrslitum fyrir sigurvegurum mótsins.  Kristján og Ragnar 
unnu einn leik og töpuðu í 8-liða úrslitum.  Sindri og Pétur töpuðu hins vegar fyrsta leik.  
Una spilaði með norskri stelpu í tvíliðaleik og töpuðu þær í undanúrslitum.  Í 
tvenndarleik unnu Róbert og Una tvo leiki en töpuðu svo í 8-liða. 
 
Sunnudagur 20.janúar 
Una var sú eina sem lék þennan dag, undanúrslit og úrslit í einliða og undanúrslit í 
tvíliða.  Una náði sér vel á strik í þessu móti og spilaði mjög vel.  Strákarnir stóðu sig 
einnig vel og hentaði þetta mót mjög vel þeirra getu.  Þau voru öll afslöppuð í spili og 
gerðu frekar lítið af mistökum og voru oftast nær þolinmóð og reyndu að sækja á réttum 
tíma. 

Mánudagur 21.janúar 
Á þessum degi fórum við heim og vil ég þakka Birnu Petersen fyrir frábærar móttökur og 
gott skipulag og fengu okkar krakkar mikið út úr þessari ferð badmintonlega séð.  Einnig 
vil ég þakka krökkunum fyrir góða og skemmtilega ferð og þau höguðu sér vel í alla staði. 
 
Árni Þór Hallgrímson  
Landsliðsþjálfari 
 

EM í Liverpool 2009 
Evrópumót fullorðina í liðakeppni 2009 var haldið í Liverpool dagana 10. - 15. febrúar. 
Landsliðið var þannig skipað: Atli Jóhannesson TBR, Helgi Jóhannesson TBR, Magnús Ingi 
Helgason TBR, Karitas Ósk Ólafsdóttir ÍA, Snjólaug Jóhannsdóttir TBR og Tinna 
Helgadóttir TBR. Í riðlinum ásamt okkur voru Ungverjaland, Ítalía og Úkraína. 
 
Þriðjudagur 10. febrúar kl. 18:00  

Ísland ς Ungverjaland 3 ς 2 
Magnús lék fyrsta leikinn á móti Henrik Toth og byrjaði vel, gerði fá mistök og hafði 
yfirhöndina alla lotuna og sigraði hana 22-20. Í annari lotu spilaði Magnús boltanum vel 
og náði góðri forustu og var kominn í 18-12 en þá fyrst gerði Magnús mistök og gekk 
andstæðingurinn á lagið og náði að vinna muninn upp og tapaði Magnús 19-21. Magnús 
var að sjáfsögðu mjög svekktur með þessa niðurstöðu og lét það pirra sig og náði sér 
aldrei á strik í oddalotunni sem hann tapaði 21-7. Tinna lék leik númer tvö á móti 
Orsolya Varga og sigraði örugglega 21-13 og 21-14. Tinna spilaði vel og þvingaði 
andstæðinginn til að klúðra enda hélt hún góðri pressu á andstæðingnum og jafnaði þar 
með leikinn í 1-1. Magnús og Helgi léku þriðja leikinn á móti David Sarosi og Andras 
Nemeth. Strákarnir tóku þá strax í byrjun og voru öruggir í spilinu og unnu 21-12 og 21-
14. Karitas og Snjólaug léku fjórða leikinn á móti Sarolta Varga og Orsolya Varga og var 
Karitas að spila sinn fyrsta A-landsleik og Snjólaug sinn fjórða. Stelpurnar voru svolítið 
lengi í gang og gekk þeim illa að smassa í þessari risastóru höll og töpuðu fyrstu lotunni 
10-21. Í annari lotunni gekk allt miklu betur og náðu stelpurnar sér vel á strik og unnu 
lotuna 21-13. Oddalotan var jöfn og spennandi en tapaðist 16-21 og Ungverjar búnir að 
jafna 2-2.  Helgi og Tinna léku fimmta og síðasta leikinn á móti Henrik Toth og Krisztina 
Adams. Okkar lið sigraði örugglega með góðum leik 21-15 og 21-13 og var því sigurinn 
okkar 3-2. 
 
Miðvikudagur 11. febrúar kl. 14:00  

Ísland ς Ítalía 3 ς 2 
Helgi og Tinna léku fyrsta leikinn á móti Rosario Maddaloni og Federica Panini og unnu 
örugglega 21-7 og 21-15. Á meðan hraðinn var mikill hjá okkar pari vorum við miklu 
betri. Magnús lék annan leikinn á móti Giovanni Greco og spilaði Magnús vel. Sóknin hjá 
Magnúsi gekk mjög vel, hröð dropp, smöss og stikksmöss voru mjög góð og vann 
Magnús örugglega 21-16 og 21-16. 2-0. Tinna lék þriðja leikinn á móti Agnese Allegrini. 

Tinna tapaði í tveimur lotum 18-21 og 18-21 en leiddi báðar loturnar lengst af en missti 
Agnese fram úr sér á endasprettinum en litlu mátti muna að Tinna skellti henni. Magnús 
og Helgi léku fjórða leikinn á móti Giovanni Traina og Pierluigi Musiari og möluðu þá 21-
12 og 21-12 og staðan orðin 3-1 okkur í vil. Karitas og Snjólaug léku fimmta og síðasta 
leikinn á móti Agnese Allegrini og Federica Panini og töpuðu þær 14-21 og 9-21 en 
sigurinn okkar 3-2. 
 
Fimmtudagur 12. febrúar kl. 10:00  

Ísland ς Úkraína 1 ς 4  
Atli lék fyrsta leikinn á móti Dmytro Zavadskyy og tapaði 3-21 og 11-21. Atli sló mikið 
útaf í fyrstu lotunni en í síðari lotunni spilaði hann boltanum betur og komst ágætlega í 
gang. Tinna lék annan leikinn á móti Mariya Diptan. Tinna var undir 6-11 í fyrstu lotu en 
náði að vinna það upp og var óheppin að vinna ekki fyrstu lotuna. Spilið var mjög gott og 
Tinna í góðum gír en tapaði 22-24 fyrstu lotunni . Í annari lotu lenti Tinna aftur undir 6-
11, náði ekki að vinna það upp og tapaði 11-21. Helgi og Magnús léku þriðja leikinn á 
móti Vitaly Konov og Dmytro Zavadskyy. Móttakan í uppgjöfum gekk illa hjá okkur þrátt 
fyrir ágæta byrjun í fyrstu lotu. Strákarnir náðu sér ekki nægilega vel á strik og voru 
svekktir með það. Þeir töpuðu 16-21 og 12-21. 
Þar með vorum við undir 0-3. Karitas og Snjólaug léku fjórða leikinn á móti Larisa Griga 
og Elena Pruns og töpuðu á móti góðu pari 13-21 og 14-21. Helgi og Tinna léku fimmta 
og síðasta leikinn á móti Vladislav Druzchenko og Anna Kobceva. Okkar par vann 21-18 
14-21 og 21-16. Okkar par stóð sig vel og reif sig á gang þrátt fyrir að vera 0-4 undir í 
leiknum, gott hjá þeim. Úkraína er gott lið og var raðað númer 8 í Evrópu fyrir þessa 
keppni.  
 
Þar með var þátttöku okkar lokið í þessu EM-móti þar sem ekki var spilað um sæti eins 
og oftast hefur verið gert. Við lentum í 9.-16. sæti og hefðum glöð viljað spilað þrjá leiki í 
viðbót og nýta ferðina í botn. Danir urðu síðan Evrópumeistarar eftir að hafa lent undir 
0-2 á móti gestgjöfunum, Englendingum. Ég þakka liðinu fyrir skemmtilega ferð og veit 
að krakkarnir eru reynslunni ríkari. 
 
Árni Þór Hallgrímson 
Landsliðsþjálfari 
 

EM unglinga  í Mílanó á Ítalíu 2009 
Evrópumót unglinga í bæði liða- og einstaklingskeppni 2009 var haldin í Mílanó á Ítalíu 
dagana 3.-10 apríl. 
Landsliðið var þannig skipað: Egill Guðlaugsson ÍA, Kári Gunnarsson TBR, Kjartan Pálsson 
TBR, Ragnar Harðarson ÍA, Elín Þóra Elíasdóttir TBR, Jóhanna Jóhannsdóttir TBR, Rakel 
Jóhannesdóttir TBR og Sunna Ösp Runólfsdóttir TBR. 

Föstudagur 3. apríl kl. 17:00 Ísland-Pólland 1-4 
Kári spilaði einliðaleik við Adrian Dziolko og tapaði 17-21 og 19-21. Kári náði sér vel á 
strik og spilaði hörku góðan leik og var óheppinn að vinna ekki seinni lotuna. Rakel 
spilaði við Aneta Wojtkowska og sigraði 21-19 og 21-19. Rakel spilaði mjög vel og þurfti 
að hlaupa mikið í leiknum en náði sigrinum með mikilli baráttu og góðu spili. Egill og Kári 
léku við Jacek Kolumbajew og Patryk Szymoniak og töpuðu í oddalotu 14-21 21-19 og 
14-21. Strákarnir stóðu sig vel og áttu góða spretti á móti þeim en náðu ekki að klára 
oddalotuna þrátt fyrir góða byrjun í henni. Rakel og Sunna léku við Magdalena Galek og 
Katarzyna Macedonska og töpuðu 18-21 og 13-21. Fyrri lotan var ágæt en síðari ekki eins 
góð. Egill og Elín léku við Mateusz Dynak og Martyna Poprzeczko og töpuðu 20-22 og 11-
21. Fyrri lotan var góð en of mörg mistök af okkar hálfu í seinni lotunni. Okkar lið náði 
sér vel á strik í þessum leik og var þetta góð byrjun hjá krökkunum okkar. 
 
Laugardagur 4. apríl kl. 13:00 Ísland-Þýskaland 0-5 
Kári lék við Nikolaj Person og tapaði í oddalotu 21-15 16-21 og 18-21. Kári spilaði mjög 
vel og átti góðan leik. Það var mikil barátta hjá þeim báðum og allt lagt í sölurnar. Engu 
mátti muna að Kári hefði skellt honum en varð að játa sig sigraðan að lokum. Rakel lék 
við Lisa Heidenreich og tapaði 11-21 og 6-21. Rakel gekk verr en daginn áður, sú þýska 
var með góð skurðardropp og var erfitt að verjast því. Kári og Egill léku við Max 
Schwenger og Fabian Holzer og töpuðu 8-21 og 13-21. Sunna og Elín léku við Inken 
Wienefeld og Carla Nelte og töpuðu 10-21 og 9-21. Kjartan og Rakel léku við Richard 
Domke og Fabienne Deprez og töpuðu 7-21 og 7-21. Það má segja að Þjóðverjarnir hafi 
verð mun sterkari en við á flestum sviðum og aðeins einliðaleikurinn hjá Kára sem við 
áttum einhvern séns í að vinna. 
 
Sunnudagur 5. apríl kl. 09:00 Ísland-Eistland 2-3 
Egill og Elín léku við Kristjan Kaljurand og Kertu Margus og töpuðu í oddalotu 11-21 22-
20 og 13-21. Ágætur leikur hjá okkur en full mikið af mistökum í oddalotunni eftir góða 
bætingu í annarri lotu. Kári lék við Ingmar Seidelberg og sigraði 21-10 og 21-7. Kári fór á 
kostum og gekk allt upp hjá honum. Rakel lék við Laura Vana og tapaði 13-21 og 14-21. 
Rakel skaut boltanum óvenju mikið útaf vellinum en þegar Rakel hélt góðu spili vann hún 
flesta bolta. Egill og Kári léku við Kristjan Kaljurand og Kristjan Tanerand og sigruðu 21-
18 og 21-17. Strákarnir spiluðu vel og fórnuðu sér alveg og jöfnuðu metin í landsleiknum 
2-2. Elín og Rakel léku úrslitaleikinn á móti Kerta Margus og Teder Rerda og töpuðu í 
oddalotu 18-21 21-12 og 17-21. Það var mjög svekkjandi að tapa þessum leik því okkar 
stelpur áttu að vinna fyrstu lotuna og rúlluðu upp annarri lotunni. Oddalotan var vel 
spiluð af okkar hálfu en það dugði ekki til. Þar með var þátttöku okkar í liðakeppninni 
lokið og unnu Þjóðverjar riðilinn. Okkar krakkar stóðu sig vel í leikjunum og augljóst að 
U-17 Tyrklandsferðin 18 mánuðum áður var himnasending fyrir okkur og til að byggja 
upp leikreynslu og sjálfstraust  fyrir svona stórmót. 

Mánudagur 6. apríl kl. 09:00  
Æfingalandsleikur. Ísland Ungverjaland 1-4 
Kjartan og Sunna töpuðu 18-21 og 14-21 
Jóhanna tapaði 12-21 og 16-21 
Ragnar vann 21-18 10-21 og 22-20 
Jóhanna og Sunna töpuðu 15-21 og 12-21 
Kjartan og Ragnar töpuðu 17-21 og 17-21 
 
Þriðjudagur 7. apríl: einstaklingskeppni 
Kári lék við Nick Fransman frá Hollandi og tapaði Kári 17-21 og 9-21. Kári náði sér ekki 
strik og gekk ekkert upp hjá honum og því fór sem fór. 
Elín og Rakel léku við Carmen Thanei og Katrin Thanei frá Ítalíu og sigruðu 21-12 og 21-
12. Okkar stelpur voru mun betri í beinni útsendinu á netinu. 
Ragnar og Kjartan léku við Fabian Holzer og Max Schwenger frá Þýskalandi og töpuðu 7-
21 og 11-21. Okkar strákar lögðu sig alla fram en dugði ekki til sigurs á móti sterku pari. 
 
Miðvikudagur 8. apríl: einstaklingskeppni 
Kjartan og Sunna léku við Ramunas Stapusaitis og Oksana Jaciuk frá Litháen og töpuðu 
11-21 og 16-21. Okkar par spilaði mun betur seinni lotuna og hefðu getað unnið hana. 
Ragnar og Jóhanna léku við Mark Middleton og Alyssa Lim frá Englandi og töpuðu 10-21 
og 6-21. Mjög sterkt enskt par með góða sókn og  gott netspil. 
Egill lék við Alexandre Francoise frá Frakklandi og tapaði 13-21 og 11-21. Egill spilaði á 
fullu og gekk vel. Mörg löng rally og fékk Egill mikið spil og hlaup út um allan völl í  
leiknum. Frakkinn var með ¾ röðun í mótinu. 
Elín lék við Eliska Maixnerova frá Tékklandi og tapaði 11-21 og 9-21. Elín klúðraði 
óþarflega mikið á móti henni en annars  var nokkuð gott spil. 
Rakel lék við Laura Sarosi frá Ungverjalandi og tapaði í oddalotu 21-12 11-21 og 4-21. 
Mjög langur leikur hjá þeim og mikið um hratt spil. Rakel var alveg dauðþreytt þegar leið 
á leikinn og í fyrsta sinn sem hún lendir í því að springa í leik.  
Egill og Kári léku við Juraj Denzic og Josip Uglesic frá Króatíu og sigruðu í oddalotu 17-21 
21-11 og 21-9. Strákarnir okkar leika nú betur og betur með hverjum leiknum sem þeir 
spila og farnir að venjast hvor öðrum vel. Góður sigur og góð sókn. 
Jóhanna og Sunna léku á móti Nika Koncut frá Slóveníu og Alexandra Mathis frá 
Austurríki og töpuðu 11-21 og 19-21. Okkar par var betra eftir því sem leið á leikinn en 
dugði ekki til þrátt fyrir að geta unnið seinni lotuna. 
 
Fimmtudagur 9. apríl: einstaklingskeppni 
Kári og Egill léku við Emre Arslan og Huseyin Oruc frá Tyrklandi og töpuðu í hörku leik í 
oddalotu 11-21 21-19 og 23-25. Þetta var langur og góður leikur hjá strákunum eftir 
slæma fyrstu lotu. Okkar par leiddi oddinn 17-13 en náðu ekki að klára leikinn þrátt fyrir 
nokkrar góðar tilraunir. 
Elín og Rakel léku við Ksenia Polikarpova og Elena Komendrovskaya frá Rússlandi og 
töpuðu 9-21 og 6-21. Rússneska parið var sterkt en stelpurnar okkar gerðu samt of mikið 
af mistökum. 

Þar með lauk okkar þátttöku á þessu Evrópumóti unglinga sem var frábært tækifæri fyrir 
okkar krakka til keppa á. Þau læra mikið á svona mótum og hafa mjög gott af því að bera 
sig saman við aðrar þjóðir og spá í hvað þau sjálf vilja leggja mikið á sig til að komast í 
fremstu röð og vilja vonandi reyna að komast í A-landslið Íslands þegar fram líða stundir. 
Þetta eru efnilegir leikmenn og er ég sannfærður um að þau eiga eftir að láta mikið af 
sér kveða í framtíðinni innanlands sem utan. 
Ég vil að lokum þakka öllum fyrir frábæra og mjög skemmtilega ferð sem ég er viss að  
hafi skemmt þeim mjög mikið líka og verði þeim gott veganesti inn í badmintonframtíð 
þeirra. 
 
Árni Þór Hallgrímsson 
Landsliðsþjálfari. 
 
  

 
Victor Junior OLVE unglingamót í Antwerpen Belgíu U-17 
Dagana 11. ς 13. apríl sendi BSÍ leikmenn U-17 landsliðs Íslands á opið alþjóðlegt 
unglingamót í Antwerpen í Belgíu. 370 keppendur frá 17 þjóðum voru skráðir til leiks og 
er þetta í 7. árið sem mótið fer fram í öllum unglingaflokkum. Þar sem engin liðakeppni 
er í boði til að senda lið á þetta keppnistímabili var ákveðið að fara í þessa ferð. 900 leikir 
voru á dagskrá í mótinu og spilað í tveimur tólf valla húsum. 
Einliðaleikurinn var spilaður í riðlum og komust tveir leikmenn upp úr hverjum riðli en í 
tvíliða- og tvenndarleik var útsláttarkeppni.  
Landsliðið var þannig skipað: Jóhann Felix Jónsson TBR, Kristinn Ingi Guðjónsson BH, 
Nökkvi Rúnarsson TBR, Ólafur Örn Guðmundsson BH, Elín Þóra Elíasdóttir TBR, Jóhanna 
Jóhannsdóttir TBR, María Árnadóttir TBR og Rakel Jóhannesdóttir TBR.   
Halldór Reynisson ÍA og Sigrún María Valsdóttir höfðu verið valin í liðið en þau brotnuðu 
bæði fyrir ferðina og gátu því miður ekki komið með. Halldór bakbrotnaði á skíðum og 
Sigrún fótbrotnaði á Meistaramóti Íslands. Elín, Rakel og Jóhanna komu með mér beint 
frá Evrópumóti unglinga til Belgíu á móts við restina af hópnum. 
 
11-13 apríl: riðlakeppnin 
Rakel Jóhannesdóttir 
Rakel sigraði Nina Almer Austurríki 23-21 og 21-12 
Rakel sigraði Tammy Muddel Englandi 21-3 og 21-1 
32 liða úrslit 
Rakel sigraði Manouk Van de Veerdonk Hollandi 21-7 og 21-14 
16 liða úrslit 
Rakel sigraði Giorgia Huges Wales 21-17 og 21-9 
8 liða úrslit 
Rakel tapaði fyrir Gayle Mahulette Hollandi 11-21 og 9-12. Hollenska stelpan vann síðan 
mótið í einliðaleik. 

Elín Þóra Elíasdóttir 
Elin sigraði Sarina Kohlfurst Austurríki 21-19 og 21-12 
Elín sigraði Masha Lursen Hollandi 21-17 og 21-4 
32 liða úrslit. 
Elín tapaði fyrir Nina Almer Austurríki 19-21 og 16-21. 
 
Jóhanna Jóhannsdóttir 
Jóhanna sigraði Jana Ciznarova Slovakíu 21-19 13-21 og 21-16 
Jóhanna sigraði Kely Galiart Hollandi 21-16 21-12 
32 liða úrslit 
Jóhanna tapaði fyrir Groenewoud Annimiek Hollandi 8-21 25-23 og 10-21 
 
María Árnadóttir 
María tapaði fyrir Sofie Descheemaecker Belgíu 4-21 og 7-21 
María tapaði fyrir Katarina Jargasova Slovakíu 15-21 22-20 og 20-22 
 
Nökkvi Rúnarsson 
Nökkvi tapaði fyrir Van Hemelrijck Belgíu 10-21 og 20-22 
Nökkvi sigraði Phongnar Patikham Englandi 21-9 og 21-14 
32 liða úrslit 
Nökkvi tapaði fyrir Simon Eeckhovdt Belgíu 14-21 og 14-21 
 
Ólafur Örn Guðmundsson 
Ólafur tapaði fyrir Thomas Maes Belgíu 8-21 og 13-21 
Ólafur sigraði Luuk Van Bussel Hollandi 21-19 og 21-16 
32 liða úrslit 
Ólafur tapaði fyrir Lucas Rebhandl Austurríki 14-21 og 6-21 
 
Kristinn Ingi Guðjónsson 
Kristinn tapaði fyrir Moritz Kaufman Austurríki 7-21 og 7-21 
Kristinn sigraði Miroslave Nemecek Tékklandi 17-21 21-18 og 21-15 
Kristinn tapaði fyrir Jim Middelburg Hollandi 8-21 og 12-21 
Fjórir strákar í riðlinum hjá Kristni. 
 
Jóhann Felix Jónsson 
Jóhann tapaði fyrir Simon Eeckhoudt Belgíu 21-18 8-21 og 11-21 
Jóhann tapaði fyrir Anees Arif Luxemburg 11-21 og 13-21 
 
Tvíliðaleikur 
 
Elín og Rakel 
Elin og Rakel sigruðu Veerdonk og Versteegen Hollandi 21-14 og 21-9 
16 liða úrslit 
Elín og Rakel gefið á móti Austurríki vegna meiðsla 

8 liða úrslit  
Elin og Rakel sigruðu Hosseinnia og Piek Hollandi 20-22 21-15 og 21-7 
Undanúrslit 
Elín og Rakel töpuðu fyrir Mahulette og Campman Hollandi 20-22 og 15-21 
Elín og Rakel voru yfir 20-17 í fyrstu lotu. 
 
Jóhanna og María 
Jóhanna og María sigruðu Gallart og Van Erp Hollandi 21-16 og 21-9 
16 liða úrslit 
Jóhanna og María töpuðu fyrir Pugach og Romano Ísrael 21-15 19-21 og 17-21 
 
Jóhann og Nökkvi 
Jóhann og Nökkvi töpuðu fyrir Kersters Belgíu og Anees Luxemburg 18-21 og 15-21 
 
Kristinn og Ólafur 
Kristinn og Ólafur töpuðu fyrir Rebhandl og Kaufmann Austurríki 12-21 og 15-21 
 
Tvenndarleikur 
 
Ólafur og María 
Ólafur og María sigruðu Ahola og Lindholm Finnlandi 18-21 21-15 og 21-17 
16 liða úrslit 
Ólafur og María töpuðu fyrir Sveverijns og Deriga Hollandi 9-21 og 11-21 
 
Kristinn og Rakel 
Kristinn og Rakel töpuðu fyrir Schnabel og Ramboer Belgíu 16-21 og 17-21 
 
Nökkvi og Jóhanna 
Nökkvi og Jóhanna töpuðu fyrir Michiels og Mahulette Hollandi 16-21 21-19 og 13-21 
 
Jóhann og Elín 
Jóhann og Elín töpuðu fyrir Vervaecke og Lemaire Belgíu 21-17 13-21 og 13-21 
Það var mjög heitt í íþróttahúsinu og boltarnir mjög hægir sem gerði það að verkum að 
leikirnir okkar voru langir og erfiðir. Svitinn lak af okkar krökkum og vatnið drukkið 
endalaust. Við fengum fullt af góðum leikjum í þessu móti og styrkleikinn mjög góður 
fyrir okkur. Allir krakkarnir stóðu sig vel og reyndu allt sem þau gátu til að ná góðum 
árangri. Spilað var langt fram á kvöld og voru keppnisdagarnir langir og erfiðir. 
Krakkarnir okkar eru efnilegir og góð reynsla fyrir þau að taka þátt í móti þessu. Ég vil 
þakka krökkunum fyrir góða og skemmtilega ferð og eiga þau bjarta framtíð fyrir sér í 
badmintoninu.  
 
Árni Þór Hallgrímsson 
Landsliðsþjálfari. 

Skýrslur aðildarfélaga 
 

 

Tennis og Badmintonfélag Siglufjarðar 
Ársskýrsla 2008 

 
Stjórn og starfsmenn 
Stjórn Tennis og badmintonfélags Siglufjarðar skipa:  Jóhannes Þór Egilsson, formaður, 
Katrín Andersen  gjaldkeri,  María Jóhannsdóttir ritari, Ólafur Helgi Marteinsson vara-
formaður, Bjarni Árnason meðstjórnandi.   7 stjórnarfundir voru haldnir á árinu, auk 
aðalfundar. 
 
Þjálfari :  María Jóhannsdóttir 
 
Æfingar og iðkendur 
Tímabilið jan. - apríl  voru 64 krakkar við æfingar hjá félaginu, frá 5. ς 10. bekk , samtals 
4 hópar 2x í viku í eina klst. í senn. 
 
11. sept. byrjuðum við tímabilið með 45 krakka.  Síðan fjölgaði í október. Þegar við 
tókum inn byrjendur, þá fór fjöldinn í 63 krakka og hélst það til áramóta.   Fækkaði um 
tvo tíma á viku hjá okkur þegar hóparnir voru sameinaðir.  Það er alltaf jafn mikill áhugi 
og góð mæting á æfingar. 
Helgina 15. - 16. nóv. kom Anna Lilja Sigurðardóttir frá BSÍ í heimsókn og var með 
æfingabúðir. 
 
Mót og árangur á árinu 
Við reynum að sækja 2 mót fyrir áramót og 2 eftir áramót á tímabilinu.   
Flest öll mótin eru á suður-svæðinu. 
Við erum með eitt opið mót, síðan erum við með Siglufjarðarmót, Firmakeppni og 
Norðurlandsmót.  Við héldum Norðurlandsmótið í Ólafsfirði að þessu sinni ásamt TBA 
Akureyri,  erum að reyna að vekja áhuga á badminton þar en ekkert gengur. 
Árangur okkar er ágætur og erum við ánægð með hvað krakkarnir standa sig vel á 
mótum sem þau sækja. 
 
Tilnefndir badmintonmenn ársins voru:  Jón Kort Ólafsson og Steinunn Þóra 
Aðalsteinsdóttir. 
 
Starfsemin: 
Fjáröflun:    Auglýsingaskilti í Íþróttahúsi, firmakeppni og maraþon. 
Félagsstarf: Leiktímar, bíó-kvöld, pizzuveisla, furðufatatími. 
Fyrirtæki og einstaklingar styðja vel við unglingastarfið hjá okkur og fá þau bestu þakkir 
fyrir stuðninginn.     

Badmintondeild KR 
Ársskýrsla 2008 

 
Stjórn Badmintondeildar var endurkjörin á síðasta aðalfundi. 
Barna og unglingastarf er fyrirferðarmest í starfi deildarinnar, tæplega 70 börn og 
unglingar hafa sótt æfingar.  Deildin var með æfingar 4 daga í viku og voru æfingarnar vel 
sóttar á virkum dögum en helgarnar síðri.  Þá eru um 20 iðkendur og keppendur í 
fullorðinsflokkum deildarinnar, þar af 4 meistaraflokks leikmenn.  Félagatal 
Badmintondeildar telur 334 félaga og þar af eru tæplega 100 virkir. 
 
Deildin var með opna tíma á sunnudögum þar sem Óskar Bragason sá um að vera 
iðkendum innan handar með bolta, spaða og tilsögn.  Aðalþjálfari deildarinnar er Daníel 
Reynisson.  Æfingagjöldin eru með þeim lægstu sem þekkjast en innheimta æfingagjalda 
er samt frekar þung.   
 
Mótahald: 
Badmintondeild KR hélt fjögur mót.  Unglingamót sem var vel sótt af félögum af 
höfuðborgarsvæðinu, Akranesi og Hveragerði.  Þá voru tvö Óskarsmót Guðmundssonar, 
fyrst í tvíliða- og tvenndarleik og svo einliðaleik.  Síðan var Límtrésmótið þar sem leikið var 
í öllum greinum og flokkum fullorðinna.  Þar voru mættir allir sterkustu badmintonspilarar 
landsins.  Mótin tókust með miklum ágætum.  Bestan árangur í þessum mótum náði 
Daníel Reynisson en hann varð í 2. sæti í einliðaleik meistaraflokki á Óskarsmótinu.  Þá tók 
Badmintondeildin þátt í 4 liða móti ásamt TBR, ÍA og BH.  Lið KR hafnaði í 3ja sæti eftir 
harða keppni við ÍA um 2. sætið. 
 
Deildin lét sérhanna nýjan keppnisbúning og var hann unninn í samvinnu við Henson.  
Búningurinn er glæsilegur og merktur 110 ára afmæli KR.  Búningurinn var vígður á  
Meistaramóti Íslands 2009. 
 
Stjórn Badmintondeildar KR: 
Reynir Guðmundsson,    formaður   
Unnur Rán Reynisdóttir,   gjaldkeri 
Árni Kristmundsson,    ritari  

Badmintondeild Skallagríms 
Ársskýrsla 2008 

 
 
Stjórn: 
Guðríður Ebba Pálsdóttir, formaður 
Kristín Theodora Ragnarsdóttir, gjaldkeri 
Sigríður Guðbjörg Bjarnadóttir,ritari 
Einar Guðbjartur Pálsson, varamaður 
Þórir Valdimar Indriðason, varamaður 
 
Þjálfari er Helgi Magnússon og er hann einn af bestu þjálfurum landsins.  Tímar í sal voru 
á mánudögum og föstudögum fyrir krakkana en mánudögum og miðvikudögum fyrir 
trimmarana. Var ágæt mæting, en tímarnir á föstudögum geta verið erfiðir.   Fjöldi 
iðkenda var um 35 hjá krökkum sem mættu reglulega en þess fyrir utan er alltaf nokkrir 
sem koma og prufa nokkrar æfingar. 

 

Trimmarar eru duglegir og eru fleiri og fleiri sem koma reglulega. Hafa æfingagjöld náð 
að borga boltakostnað. Firmamót var haldið 26 apríl. SPM vann mótið. Safnaðist um 
170.000.- sem er mjög gott. Ágæt þátttaka var hjá fyrirtækjum Borgarbyggðar og er það 
mikilvægt að fyrirtækin standi vel að baki íþróttastarfs í Borgarbyggð. Innheimta 
æfingagjalda hefur gengið vel og hefur SPM séð um það okkur að kostnaðarlausu.  
 
Innheimt er tvisvar á vetri, fyrir og eftir áramót. Hefur það gefist vel. 
 
Lokahóf var í maí í Skallagrímsgarði með grilli og afhendingu á viðurkenningum. Besta 
mæting eldri: Arnór Tumi Finnsson og Lára Lárusdóttir en hjá yngri krökkum voru það 

Bjarni Jónsson og Unnur Elva Traustadóttir. Mestu framför eldri: Hafþór Þórisson og Lára 
Lárusdóttir en hjá yngri voru það Einar B. Jónsson og Harpa Hilmisdóttir. Besti spilarinn 
var Snorri Þórarinsson. 
 
Farið var á  mót og var komið heim með nokkra verðlaunapeninga. Íslandsmótið var á 
Akureyri 7. til 9. mars og fóru 8 krakkar frá okkur og er það flott. Grislingamótið á 
Akranesi er alltaf vinsælt  sem er fyrir krakka undir 11 ára. Eins mótið í Þorlákshöfn. 
Bjarki Pétursson, Ísfold Grétarsdóttir, Arnór Tumi  Finnsson, Stefán Friðriksson og Harpa 
Hilmisdóttir voru iðin  við að fara á mót. Duglegir krakkar þar á ferð.  
 
Á Unglingamóti KR varð Bjarki 1. sæti einliða og Arnór í 2. sæti í einliða. Stefán varð í 3.-
4. sæti í einliða. Harpa Hilmisdóttir varð í 2. sæti í einliða en keppti upp fyrir sig um einn 
flokk, U13.  Á Sparisjóðsmótið í Keflavík fóru 10 krakkar. Arnór varð í 1. sæti í einliða og 
tvíliða. Stefán varð 1. sæti í einliða aukaflokki og 1. sæti í tvíliða.  
 
Átta krakkar kepptu undir 11 ára og stóðu þau sig með prýði. Ísfold varð í 2. sæti einliða 
aukaflokki og 3. - 4. sæti  í tvíliða. 
 
Snemma síðasta vor var Evrópumót í Danmörku og var Ísland með lið. Var formanni og 
Arnóri Tuma boðið með.  Eins fór ritarinn okkar með. Hún er formaður 
Badmintonsambands Íslands. Þetta var æðisleg ferð í alla staði.  Að sjá allra bestu 
badmintonspilarana í Evrópu spila og vera með landsliðinu. Tvö af börnum Helga 
Magnússonar þjálfara þau Tinna og Magnús eru í liðinu. Við dvöldum í stórum 
sumarbústað nálægt Herning.  
 

 
 
 Síðasta haust voru æfingabúðir í Reykjavík.  Anna Lilja Sigurðardóttir sá um þjálfun. 
Þarna voru bestu krakkarnir úr hverju badmintonfélagi á landinu. Var mikil ánægja 
meðal krakkana með æfingarnar. Verður haldið áfram með þessar æfingar í vetur.  

Anna Lilja kom líka til að sjá um badminton í íþróttaskólanum. Eins kom hún einu sinni á 
trimmaraæfingu og leiðbeindi þeim sem vildu. Var það vel sótt, bæði vanir og óvanir.  
Prentaður var litill bæklingur til dreifingar þegar Sauðamessan var í haust. Var tímatafla, 
myndir og aðrar upplýsingar í honum.  
 
Í vetur hefur Ebba verið að skanna inn gamlar myndir sem félagið á og sett inn á 
heimasíðuna. Sævar Geirsson aðstoðaði við að finna nöfn á einstaklingum. 
 

 

 
Eins hefur verið reynt að setja inn 
annað efni sem er vonandi til 
fróðleiks. Fyrir jól fóru nokkrir hressir 
badmintonkrakkar upp á golfvöll og 
léku sér í brekkunum á snjóþotum og 
skíðum.  Eftir heitt kakó var haldið 
áfram. 
 

Fjárhagstaðan hjá okkur er ágæt. 
Farið var í rækju og harðfisksölu fyrir 
jól og gekk það afar vel.  
Við þurfum að vera dugleg að safna 
peningum til að borga þjálfaranum og 
fleira. 
Þetta var í heild mjög gott ár og lofar 
góðu fyrir æskuna. 
 
F.h. Badmintondeildar Skallagríms 
Guðríður Ebba Pálsdóttir formaður. 

Badmintondeild UMFA 
Ársskýrsla 2008 
 
 
Stjórn og starfsmenn 
Stjórn badmintondeildar skipa eftirfarandi: Ingvar Stefánsson formaður, Guðmundur Þór 
Pétursson ritari, Ólafur Thoroddsen gjaldkeri, Guðmundur Þorlákur Guðmundsson 
meðstjórnandi og Ásgerður Hauksdóttir meðstjórnandi. 
 
Þjálfarar eru Dipu Ghosh og Árni Magnússon. 
 
Æfingar og iðkendur 
Haustið 2008 var æfingum fjölgað og bætt var við einum flokki. Yngsti flokkur sem er tíu 
ára og yngri æfir tvisvar í viku, miðflokkur sem er 11 - 14 ára æfir 4 - 5 sinnum í viku og 
elsta deild 15 ára og eldri æfir 4 - 5 sinnum í viku. Iðkendur U19 ára sem greiða 
æfingagjöld eru 63 og hefur fjölgað í deildinni á milli ára um tæplega 40%. Fjölgun hefur 
orðið í yngsta aldurshópnum auk þess sem sérstaklega ánægjulegt er að sjá eldri spilara 
koma og æfa aftur með deildinni. Fjöldi iðkenda sem spilar Badminton í Mosfellsbæ er 
nú um 100. 
 
Starfsemin og mótamál 
Meðlimir badmintondeildarinnar tóku þátt í mörgum mótum. Íslandsmótið var haldið á 
Akureyri í mars. Þó svo deildin hafi ekki eignast sigurvegara þetta árið þá stóðu allir 
þátttakendur sig með sóma. 
 
Deildin tók líka þátt í deildarkeppni BSÍ á árinu og stóð sig vel. Liðið spilaði í A-deild eftir 
að hafa spilað í B-deild árið áður. Einnig átti deildin sigurvegara og verðlaunahafa á 
nokkrum mótum á árinu, t.d. sigruðu félagarnir Sindri Jarlsson og Guðmundur Þ. 
Guðmundsson í tvíliðaleik á unglingamóti TBA auk þess sem þau Sindri og Dagný 
Ágústsdóttir sigruðu í tvenndarleik í flokki U19 ára á Reykjavíkurmóti TBR. Þá sigraði 
Stefán Ás Ingvarsson í einliðaleik U13 ára á KR-móti í haust eftir hnífjafna viðureign við 
félaga sinn Guðmund Thoroddsen. Ólafur Thoroddsen sigraði í einliðaleik U17 ára á móti 
hjá Þór í Þorlákshöfn auk þess sem hann sigraði ásamt félaga sínum Magnúsi Yngva 
Einarssyni í tvíliðaleik. Á unglingamóti Aftureldingar sigraði Arnór Ágústsson í U19 ára og 
Dagný Ágústsdóttir og Hanna Valdís Guðjónsdóttir sigruðu í tvíliðaleik U17 ára. 
 
Haustið 2008 voru ráðnir tveir nýir þjálfarar. Annar þeirra er Dipu Gosh en hann hefur 
mikla reynslu af því að vinna bæði með börnum og þeim sem eldri eru. Dipu  þjálfaði 
m.a. unglingalandsliðið í badminton auk þess sem hann þjálfaði til fjölda ára hjá 
badmintondeild Akraness með frábærum árangri. Auk Dipu kom Árni Magnússon til 
starfa hjá deildinni en hann er heimamaður og spilaði með deildinni í mörg ár og var 
hann m.a. í yngri landsliðum Íslands. 

Í apríl 2008 hélt badmintondeildin mót U19 ára þar sem þátttakendur voru um 250 víða 
af landinu. Mótið heppnaðist vel í alla staði og var mikil ánægja með mótið af hálfu 
þeirra sem heimsóttu deildina. Sérlega ánægjulegt var að sjá hve mótið fór vel fram og 
hvað krakkarnir komu vel fram.  
 
Uppskeruhátíð var haldin í maí 2008 fyrir veturinn 2007/2008 og voru þau Dagný 
Ágústsdóttir og Sindri Jarlsson kosin badmintonmaður og -kona fyrir tímabilið 
2007/2008. Einnig voru veittar ýmsar viðurkenningar bæði í eldri og yngri deild. Í yngri 
deild eru veittar viðkenningar fyrir prúðmennsku, mestu framfarir, besti félaginn og 
efnilegastur í deild en hjá þeim eldri eru það prúðmennska, mestu framfarir, besti 
félaginn og bestur í deild. 
 
Sú nýjung var tekin upp haustið 2008 að öllum byrjendum var gefinn spaði. Þetta 
mæltist vel fyrir og hefur vafalaust haft áhrif á fjölgun í yngstu deildinni. 
 
Fjármál og rekstur 
Badmintondeild var rekin með tapi árið 2008. Búið var að fá vilyrði fyrir styrkjum haustið 
2008 sem gekk ekki eftir sökum efnahagsástandsins.  Engar fjáraflanir hafa verið s.l. ár á 
vegum félagsins. Deildin er engu að síður skuldlaus og á ágætis sjóð fyrir komandi 
tímabil. 

Tennis- og badmintonfélag Akureyrar 
Ársskýrsla 2008 
 
Stjórn félagsins 
Stjórn félagsins veturinn 2008-2009 er þannig skipuð : 

Formaður Hjördís Sigursteinsdóttir 
Ritari Kristján Már Magnússon 
Gjaldkeri Benedikt Barðason 
Meðstjórnendur Sigurður Albertsson og Leifur Þorsteinsson 
 

Almennt um félagið 

Haustið byrjaði vel og voru æfingatímar á þriðjudögum frá kl. 18.00 til kl. 19.30, 
fimmtudögum frá kl. 16.00 til kl. 17.00, föstudögum frá kl. 18.30 til kl. 20.00 og 
sunnudögum frá kl. 13.00 til kl. 15.00.  Á þriðjudögum voru 2 vellir af 7 leigðir til eldri 
félaga.   

Stjórnin var mjög virk og einsetti sér að finna hæfan þjálfara til þess að taka að sér 
þjálfun hjá félaginu.  Jafnframt var ákveðið að kaupa félagsbúninga fyrir iðkendur og 
leita til fyrirtækja á Akureyri eftir fjárhagsstyrkjum.  Jafnframt voru settar í gang 
fjáröflunarleiðir fyrir iðkendur til þess að fjármagna búningakaup og keppnisferðir.   

Í ágúst var ekki búið að ráða þjálfara og var ákveðið að senda þrjá krakka úr hópi elstu 
iðkendanna, Ásgeir Andra Adamsson, Brynhildi Laufeyju Brynjarsdóttur og Brynhildi 
Svövu Ólafsdóttur, á þjálfaranámskeið A, B, C hjá BSÍ og í kjölfarið myndu þau bera 
ábyrgð á æfingum þar til þjálfari með réttindi fengist.  Brynhildur Laufey og Brynhildur 
Svava luku öllum þremur námskeiðunum og hafa skrifað undir tveggja ára 
þjálfarasamning hjá félaginu.  Leitin að yfirþjálfara bar árangur og í desember var 
Kristján Pétur Hilmarsson ráðinn yfirþjálfari TBA.  Kristján Pétur Hilmarsson er ný fluttur 
til Akureyrar frá Danmörku, þar sem hann hefur spilað og þjálfað síðastliðin átta ár.  Tók 
hann að sér æfingar á þriðjudögum og föstudögum en Brynhildur Laufey og Brynhildur 
Svava stýra áfram æfingum á fimmtudögum og sunnudögum og verður sá háttur hafður 
á það sem eftir er vetrar.  

Allir krakkarnir frá vetrinum áður skiluðu sér á æfingar auk þess sem byrjaði fjöldinn 
allur af nýjum, einkum ungum, iðkendum.  Útlitið með veturinn var mjög bjart og oft 
fjölmennt á æfingum.  Virkur hópur var um 30 krakkar á æfingu en í vetur hafa yfir 50 
iðkendur skráð sig hjá félaginu en sumir mætt illa. 

Á haustin hefur félagið auglýst frí æfingagjöld í september og mætti fjöldinn allur á 
æfingar til að byrja með en eins og áður þá fækkaði verulega í hópnum þegar kom að því 
að skrá sig í félagið og fara að standa skil á æfingagjöldum.  Til þess að bregðast við 
þessum vanda var hafður tvennur háttur á; annars vegar rann allur ágóði af fjáröflun 
beint til þeirra iðkenda sem tóku þátt í henni og gátu þau valið um að greiða æfingagjöld 

sín með henni og hins vegar voru æfingagjöld felld niður hjá krökkum 11 ára og yngri frá 
og með áramótum.  Þetta skilaði þó nokkrum fjölda inn á æfingar eftir áramótin og segja 
má að einhverjir nýir byrji í hverri viku.  Þessir krakkar mæta þó ekki á allar æfingar 
heldur aðeins einu sinni til tvisvar í viku og vonumst við til þess að þau skili sér á æfingar 
næsta haust og taki virkari þátt næsta vetur.     

Ný heimasíða fyrir félagið leit dagsins ljós í vetur og sjá má að þó nokkur fjöldi kíkir á 
síðuna okkar á degi hverjum.  Heimasíðan er liður í því að gera félagið sýnilegra og einnig 
leið til að koma upplýsingum á framfæri við badmintoniðkendur, foreldra þeirra og aðra 
áhugasama um badmintoníþróttina eða félagið.  Nýir félagsbúningar komu loksins í 
febrúar sem iðkendur klæddust á mótum og á æfingum. 

 

Efri röð frá vinstri:  Brynhildur Laufey, Páll Axel, Heiðar Freyr, Elsa Rún og Brynhildur Svava. 
Neðri röð frá vinstri:  Eydís Helena, Barði og Kristján Pétur. 

Mótahald og þátttaka í mótum 

Haustið hjá okkur byrjaði með hinu árlega haustmóti TBA sem er hluti af stigamótaröð 
BSÍ.  Þátttaka á mótinu var góð.  Þátttakendur komu frá sex badmintonfélögum og tókst 
mótshald vel.  Liðlega 100 krakkar komu frá öðrum félögum ásamt þjálfurum og 
foreldrum.  Áætlum við að um 120 manns hafi komið hingað til Akureyrar á þetta mót.  

Stjórn TBA og foreldrar sáu alfarið um mótahald og aðstöðu fyrir keppendur sem og 
morgunmat og veitingasölu, allt í sjálfboðavinnu. 

Krakkar frá TBA tóku þátt í fjölmörgum badmintonmótum þennan veturinn og voru öll 
þeirra A-flokks mót nema eitt.  Stóðu krakkarnir okkar sig nokkuð vel og enduðu oft á 
tíðum á verðlaunapalli, bæði í A-flokki og aukaflokki.  Farið var til Reykjavíkur, Akranes 
og á B-mót í Þorlákshöfn.  Þau tóku einnig þátt í Reykjavík International game og 
Íslandsmóti unglinga í Mosfellsbæ.  

Þrír iðkendur tóku þátt í æfingabúðum sem Badmintonsambandið bauð upp á í 
ágústmánuði síðastliðinn og voru þau mjög ánægð með þetta framtak fræðslufulltrúa 
sambandsins.  Þessir sömu iðkendur tóku einnig þátt í tveimur æfingabúðum fyrir U15 
spilara sem landsliðsþjálfarinn Árni Þór Hallgrímsson boðaði til.  Það er mikill fengur fyrir 
iðkendur okkar að komast í svona æfingabúðir með fjölbreyttum æfingum og hópi góðra 
spilara að takast á við. 

Á vordögum var síðan haldið Norðurlandsmót unglinga og fullorðinna á Akureyri og er 
þetta í annað sinn í röð sem það mót er haldið.  Mun fleiri iðkendur tóku þátt í mótinu í 
ár en í fyrra og greinilegt er að þetta mót er komið til að vera.  Þátttakendur komu frá 
þremur félögum, TBA, TBS og Samherja, Eyjafjarðarsveit.  Langstærsti flokkurinn var 
fullorðinsflokkur sem sýnir að það þarf að fara að huga betur að þessum hópi 
einstaklinga.  Í lok maí verður síðan haldið Akureyrarmót bæði í unglinga- og 
fullorðinsflokkum og vonumst við til þess að þátttaka verði góð en það á síðan eftir að 
koma í ljós.   

Árangur og markmið 

Að okkar mati hefur árangur iðkennda í TBA í vetur staðið undir væntingum okkar.  
Krakkarnir okkar áttu margir hverjir góða spretti og finna má marga hæfileikaríka krakka 
meðal iðkennda félagsins. Markmiðið hlýtur enn sem fyrr að vera að laða fleiri iðkendur 
að íþróttinni og að veita þeim góða þjálfun, alhliða hreyfingu og gott veganesti inn í 
framtíðina. Nú, þegar ráðnir hafa verið þrír þjálfar hjá félaginu til að starfa næsta vetur 
og vonandi fleiri ár þar á eftir, horfum við björtum augum á framtíðina og vonumst við til 
þess að þeir nái að hlúa betur að þessum hæfileikaríku krökkum sem er að finna meðal 
iðkenda TBA.  Stjórnin og foreldrafélagið sem starfað hefur í vetur hafa verið mjög virk 
og framundan er stefnumótunarvinna þar sem ætlunin er að stjórn, í samráði við 
þjálfara félagsins, setji fram ákveðin markmið sem unnið verður markvisst að á næstu 
misserum.   

 

Hjördís Sigursteinsdóttir 
formaður TBA   

Badmintondeild Hamars 
Ársskýrsla 2008 
 
 
Starf badmintondeildar Hamars var líflegt á síðastliðnu ári.  Þjálfari eins 
og undanfarin ár er Sigurður Blöndal.   
Iðkendafjöldi var svipaður og á síðasta ári, 45 börn. 
Nemendur fjórðu bekkja Grunnskólans fengu að gjöf badmintonspaða ásamt nokkrum 
fríum prufutímum á æfingar eins og sl. 3 ár. 
Starfsemi deildarinnar hefur tekið miklum framförum undir stjórn Sigurðar Blöndal og 
eigum við nú nokkra góða spilara á Aςflokks mótum og einnig spilara sem boðaðir hafa 
verið á æfingar hjá Unglingalandsliði BSÍ. 
Þátttaka í mótum var töluverð, fjöldi gull-, silfur- og bronspeninga komu með heim. 
Á Íslandsmóti unglinga sem haldið var á Akureyri í mars unnu þær Bjarndís Helga Blöndal 
og Ösp Baldursdóttir til verðlauna, Bjarndís silfur í tvenndarleik og Ösp gull í aukaflokki 
einliða. 
Haldið var sumarnámskeið í lok  maí sem lauk með nokkrum æfingum í ágúst, tókst það 
vel og nokkur hópur iðkenda af námskeiðinu hélt síðan áfram æfingum nú í haust. 
 
Stjórn og þjálfari badmintondeildar hafa valið Bjarndísi Helgu Blöndal badmintonmann 
Hamars ársins 2008.  Hún hefur átt mjög sigursælan feril á síðastliðnu ári. Unnið til fjölda 
verðlauna og þess má geta að hún keppir nú eingöngu í A-flokki unglinga og B-flokki 
fullorðinna. 
 
Stjórn badmintondeildar skipa:  Ólöf Jónsdóttir formaður, Heiða Guðnadóttir gjaldkeri,  
Jenný Wiium ritari og Kristín Ólafsdóttir og Már Guðmundsson meðstjórnendur. 
 
Að lokum vill stjórn badmintondeildar þakka iðkendum og forráðamönnum, þjálfara og 
starfsfólki íþróttahúss fyrir samstarfið á árinu. 
Það er von okkar að badmintondeildin haldi áfram að vaxa og dafna eins og síðustu ár. 
 
Fh. badmintondeildar Hamars 
Ólöf Jónsdóttir formaður. 

Tennis- og badmintonfélag 
Reykjavíkur 
Ársskýrsla 2008 

 
Keppnishópur TBR er sá hópur sem sker sig hvað mest úr innan félagsins. Þetta eru 
afreks- og meistaraflokksleikmenn félagsins sem og bestu unglingarnir okkar. Þjálfun 
keppnishópsins er í höndum þeirra Skúla Sigurðssonar og Jónasar Huang.  
 
TBR hélt áfram samstarfi sínu við níu skóla í Reykjavík í vetur. Þetta samstarf er hluti af 
útbreiðslustarfi TBR og hefur skilað sér í aukningu í unglingastarfi félagsins.  
Kennsla yngri barna hjá TBR hefur verið í höndum Helga Jóhannessonar og Árna Þórs 
Hallgrímssonar í vetur. Helgi hefur séð um 6-8 ára hóp einu sinni í viku og saman hafa 
þeir Helgi og Árni verið með hóp einu sinni í viku á aldrinum 8-10 ára.  
Unglingastarf TBR er kröftugt og mikið um að börn og unglingar komi í TBR að spila 
badminton. Flestir stunda þó badminton bara með sínum vinum og kunningjum með alls 
enga keppni í huga.  
 
Þjálfun keppnishóps barna og unglinga í vetur hefur verið í góðum höndum þjálfara TBR. 
Það eru Jóhann Kjartansson, Árni Þór Hallgrímsson, Jónas Huang og Magnús Ingi 
Helgason sem hafa séð um þennan hóp í vetur. Krakkarnir æfa alla daga vikunnar auk 
þess sem þau eldri æfa á kvöldin. 
 
Kvennatímarnir voru að sjálfsögðu á dagskrá eins og undanfarin ár undir handleiðslu 
Jóhanns Kjartanssonar.  
 
Trimmtímarnir sívinsælu héldu göngu sinni áfram í vetur og voru að venju frá kl 11:00 ς 
12:40 á sunnudögum.  
 
Sumarskóli TBR var starfræktur í sumar líkt og undanfarin 20 ár. Fyrir nokkrum árum var 
gerð sú breyting á sumarskólanum að hægt var að velja um hálfan eða heilan dag fyrir 
krakkana.  
Ólympíuleikarnir 2012 verða í London eins og kunnugt er. Það er stefna TBR að eiga þar 
tvo fulltrúa meðal keppenda.  
 
Uppskeruhátíð barna og unglinga í TBR er haldin árlega og hefur starfsfólk Þróttheima 
tekið vel á móti okkur og leyft okkur að notast við sína aðstöðu.  
Europe Cup eða Evrópukeppni félagsliða fór fram í Ramenskoe í Rússlandi í júní. TBR 
sendi lið í keppnina eins og venja er. Íslenska liðið lenti í gríðarlega sterkum riðli og voru 
með Favorit Ramenskoe frá Rússlandi, SHVSM Kharkov frá Úkraínu og EGO Spor Club frá 
Tyrklandi. 

 TBR 0 ς 7 Favorit Ramenskoe  

 TBR 2 ς 5 SHVSM Karkov 

 TBR 2 ς 5 EGO Spor Club 

Fyrsta fullorðinsmót vetrarins var TBR Opið en það fór fram í lok september. Helgi 
Jóhannesson sigraði þrefalt á mótinu. Ida Larusson hálfíslensk stelpa sem býr í Svíþjóð 
en spilar fyrir BH á Íslandi sigraði í einliðaleik og tvíliðaleik. 
Farið var með 40 krakka hóp norður á Akureyri og keppt á unglingameistaramóti TBA í 
október. Þessi ferð er árleg og góð byrjun á vetrinum.  
Þeir félagar Helgi Jóhannesson og Magnús Ingi Helgason voru styrktir af TBR í vetur til að 
fara út og spila á mótum á evrópsku mótaröðinni.  
Vetrarmót unglinga var haldið í TBR í október. Mótið er eitt stærsta unglingamótið á 
árinu og heppnaðist í alla staði vel.  
Jólamótið er eina einliðaleiksmótið hjá unglingunum yfir árið. Það er haldið í desember 
eins og nafnið gefur að skilja.  
 
Meistaramót TBR var haldið í byrjun janúar. Magnús Ingi Helgason varð þrefaldur TBR 
meistari annað árið í röð. TBR varð 70 ára í desember á síðasta ári. Af þessu tilefni var 
haldin afmælisveisla 10. janúar í félagsheimili Þróttar í Laugardal. TBR þakkar Stjórn BSÍ 
fyrir höfðinglega afmælisgjöf. 
 
Unglingameistaramót TBR var hluti af Reykjavik International Games (RIG) annað árið í 
röð. RIG er íþróttahátíð sem haldin er í samstarfi við önnur íþróttafélög í Reykjavík.  

Árlegar Danmerkurferðir voru á dagskrá bæði fyrir yngri keppendur í keppnishópi 
félagsins sem og í U17 og U19.  
Farið var í hinar árlegu Stykkishólmsferðir, fyrst með U13 í janúar og svo með U15 og 
yngra árið af U17 í mars.  
Þrjú trimmaramót eru haldin ár hvert; Haustmót Trimmara, Jólamót Trimmara og 
Vormót Trimmara.  
 
Kreppan svokallaða hefur ekki haft mikil áhrif á tímaleigu innan félagsins enn sem komið 
er.  Því er eiginlega öfugt farið því sjaldan ef ekki aldrei hefur verið meiri aðsókn í 
badminton.  
Vegna þess hve útlitið var slæmt varðandi landsliðsferðir í vetur hafði TBR frumkvæði að 
breytingum á greiðslum ferðanna. BSÍ greiðir nú þriðjung af kostnaði, leikmenn þriðjung 
og TBR þriðjung fyrir sína leikmenn. Landsliðsfólkið stóð m.a. fyrir mikilli fisksölu til að 
fjármagna sinn hluta kostnaðarins. 

 
http://www.tbr.is  
TBR opnaði nýja heimasíðu í vetur. Það var Helgi Jóhannesson sem sá um uppsetningu á 
síðunni en Elsa Nielsen hannaði.  

Badmintonfélag Hafnarfjarðar 
Ársskýrsla 2008 

 
Badmintonárið 2008-2009 hefur í senn verið annasamt og skemmtilegt hjá iðkendum og 
stjórn Badmintonfélags Hafnarfjarðar. Stærsti viðburður ársins var sannarlega vel 
heppnað Meistaramót Íslands sem haldið var í Íþróttahúsinu við Strandgötu í lok mars 
2009. 
 
Sumarið 
Segja má að badmintonárið hjá okkur í BH hafi 
byrjað í byrjun júlí þegar sumaræfingar 
keppnishópsins fóru í gang.  Æft var tvisvar í viku 
á Ásvöllum fram til loka ágúst undir styrkri stjórn 
Tinnu Helgadóttur. Æfingarnar voru nokkuð vel 
sóttar, sérstaklega af yngra keppnisfólki, en sumir 
sóttu einnig æfingar hjá landsliðsþjálfara yfir 
sumarið. Í lok júlí fór yngri hluti keppnishópsins í 
æfingabúðir til Vingsted í Danmörku. Ferðin var 
mjög vel heppnuð en átta leikmenn tóku þátt. 
Fyrstu helgina í september fór síðan eldri 
keppnishópurinn til Kaupmannahafnar og tók þar 
þátt í opnu badmintonmóti í Holte. Keppnisferð erlendis að hausti er klárlega eitthvað 
sem komið er til að vera hjá okkur í BH enda finnum við hvað sumaræfingarnar ganga 
mikið betur þegar svoleiðis gulrót er framundan. Sex leikmenn úr BH ásamt fararstjórum 
fóru með í þessa ferð sem var mjög vel heppnuð. Auk þess buðum við Skagamönnum að 
slást í hópinn og tóku meistaraflokks leikmenn félagsins fjórir því tilboði.  
 
Útbreiðsla 
Það eru orðinn fastur liður hjá Badmintonfélagi Hafnarfjarðar ár hvert að gefa 
nemendum í 4. bekk grunnskóla í nágrenni við Íþróttahúsið við Strandgötu 
badmintonspaða. Spaðagjafirnar hafa mælst vel 
fyrir og  skilað heilmikilli nýliðun til félagsins. Í ár 
voru gefnir spaðar í færri skóla en áður sökum þess 
að ekki voru nægir tímar í íþróttahúsinu til að taka 
á móti fleiri nýjum iðkendum. 
Íþróttaskóli BH er einnig skilgreindur sem 
útbreiðsluverkefni hjá okkur í BH. Í Íþróttaskóla BH 
spila krakkar á aldrinum 3-5 ára badminton ásamt 
foreldrum sínum einu sinni í viku. Auk þess að spila 
badminton er farið í almenna leiki og þrautir sem 
efla hreyfiþroska barnanna. Það hefur komið öllum 

á óvart hversu mikilli færni svona ung börn geta náð í badminton. Gleðin og ánægjan 
sem fylgir þessum hópi er einnig mögnuð.  
 
Æfingahópar 
Þrír getuskiptir hópar barna og unglinga iðka badminton hjá BH. Aðeins lítill hluti þessa 
hóps iðkar badminton með keppni í huga en mætir engu að síður 2-4 sinnum í viku á 
æfingar og skemmtir sér vel. Reglulega eru haldnar einhverskonar félagslegar 
uppákomur fyrir þessa hópa eins og t.d. fjölskyldubingó, bíókvöld, æfingabúðir o.fl. 
Í keppnishópi BH eru leikmenn frá 14 ára aldri sem flestir æfa með keppni í huga. 
Hópurinn æfir 3-4 sinnum í viku auk þess sem hluta hópsins er boðið að taka þátt í 
einstaklingsmiðuðum séræfingum einu sinni í viku. Fimm meistaraflokksleikmenn eru í 
hópnum, þó nokkur fjöldi A-flokks spilara og svo leikmenn í unglingaflokkunum U15, U17 
og U19.  
Trimmtímar BH hafa notið vaxandi vinsælda undanfarin ár en þeim hefur verið stýrt af 
Sigurði Þorsteinssyni þjálfara. Hluti af hópnum, BH-naglar, sigruðu í B-deild Deildakeppni 
BSÍ í vetur með glæsilegum hætti. 
Í vetur hafa níu þjálfarar stjórnað æfingum hjá félaginu. Fimm þeirra eru með mikla 
reynslu og menntun og hafa starfað hjá félaginu um árabil. Fjórir komu hinsvegar nýir 
inn í haust en það eru þau Heiðar, Hulda, Kjartan og Tómas. Það var sérstaklega 
ánægjulegt fyrir félagið að fá fjóra uppalda BH-inga inn í öflugt þjálfarateymi félagsins 
sem sýnir hversu sterk badmintonhefðin er orðin í Hafnarfirði. Ungu þjálfararnir fjórir 
tóku öll þjálfaranámskeiðin þrjú sem BSÍ hélt í vetur og eru því með 1C réttindi. 
 
Landsliðsfólk 
Nokkrir leikmenn frá BH hafa tekið þátt í æfingum landsliðanna vetur. Þrír leikmenn í A-
landsliðshóp, sjö í U17 og einn í U15. Þremur leikmönnum í U17 hópnum tókst síðan að 
vinna sér sæti í sjálfu landsliðinu sem tók þátt í alþjóðlegu badminton í Belgíu um 
páskana en það voru þau Kristinn Ingi Guðjónsson, Ólafur Örn Guðmundsson og Sigrún 
María Valsdóttir. Sigrún meiddist reyndar á Íslandsmótinu og komst ekki því miður ekki 
með í ferðina. Hún mun þó án efa vinna sig inn í landsliðið aftur enda öflug 
badmintonkona hér á ferð.  
 
Meistaramót Íslands í fyrsta sinn í 
Hafnarfirði 
Í tilefni af 50 ára afmæli Badmintonfélags 
Hafnarfjarðar á árinu 2009 fór 
Meistaramót Íslands fram í Hafnarfirði í 
lok mars. Í samvinnu við Hafnarfjarðarbæ 
var aðstaða til badmintonkeppni bætt til 
muna í Íþróttahúsinu við Strandgötu fyrir 
mótið. Sett var sérstök badmintonlýsing í 
húsið auk þess sem útbúnar voru fimm 
badminton-keppnismottur fyrir tilefnið. 

Tvísýnt var á tímabili hvort að framkvæmdir yrðu kláraðar fyrir mótið vegna 
efnahagskreppunnar í landinu en sem betur fer rættist úr því á síðustu metrunum.  
BH-ingar tóku ekki aðeins að sér að hýsa Meistaramót Íslands heldur sá félagið einnig 
um stóran hluta af framkvæmd og undirbúningi mótsins. Öll umgjörð og uppsetning á sal 
var í höndum félagsins ásamt því að tveir fulltrúar voru í mótsstjórn. Þá útvegaði félagið 
teljara sem störfuðu samhliða dómurum frá BSÍ. Allt samband við fjölmiðla og 
undirbúningur vegna beinnar útsendingar Sjónvarpsins frá mótinu var í höndum 
félagsins. 
Við Hafnfirðingar erum einstaklega stolt af því hversu 
framkvæmd mótsins og umgjörð var vel heppnuð 
enda lagði okkar fólk mikið á sig til að allt yrði eins 
glæsilegt og hægt væri. Það var síðan sérstaklega 
skemmtilegt að Badmintonfélag Hafnarfjarðar skildi 
eignast sinn fyrsta Íslandsmeistara í meistaraflokki á 
mótinu í Hafnarfirði en það var Erla Hafsteinsdóttir 
sem skilaði titlinum í hús ásamt Tinnu Helgadóttur úr 
TBR.  
 
BH mótin 
Unglingamót BH fór fram í Íþróttahúsinu við Strandgötu í október. Keppnisfyrirkomulag 
mótsins var eins og undanfarin ár liðakeppni milli félaga sem heppnaðist mjög vel. Alls 
tóku 19 lið þátt í mótinu frá sex félögum. Allir þátttakendur fengu bol að gjöf auk þess 
sem sigurliðin fengu bikara.  
Meistaramót BH fór að venju fram í lok apríl og var jafnframt síðasta mót vetrarins. Flest 
af besta badmintonfólki landsins tók þátt í mótinu sem gekk mjög vel fyrir sig. 
Sigurvegarar í mótinu fengu glæsileg verðlaun eins og hefð er fyrir. Gjafabréf út að 
borða, snyrtivörur, búsáhöld, stuttermabolir o.fl. nothæft og skemmtilegt var á meðal 
verðlauna. Helga Jóhannessyni úr TBR líkar greinilega vel að spila í Hafnarfirðinum því 
hann sigraði þrefalt á mótinu en hann var einnig sigursæll á Íslandsmótinu í Hafnarfirði 
fáeinum vikum á undan. 
Badmintonfélag Hafnarfjarðar blés til liðakeppni milli 
badmintonfélaga sem hafa leikmenn í meistaraflokki 
innan sinna vébanda í vetur. Keppnin fékk nafnið 
Radisson bikarinn til heiðurs aðal styrktaraðila 
félagsins. Viss vonbrigði voru með fjölda þátttökuliða 
í keppninni en aðeins fjögur lið skráðu sig til leiks; 
Öllarar, ÍA, KR og BH. Keppnin heppnaðist þó mjög 
vel en leikið var heima og heiman í æfingatímum 
félaganna eða öðrum tímum sem hægt var að 
útvega. Mjög góð stemning var í leikjunum og voru 
menn á því að halda áfram með þessa keppni næsta 
vetur enda frábært fyrir leikmenn að fá meira og fjölbreyttara spil. Sigurvegarnir, TBR-
Öllarar, fengu Radisson bikarinn glæsilega til umsjár í eitt ár og munu eflaust gera allt 

sem í þeirra valdi til að halda honum hjá sér í lok næsta tímabils. Ungt og skemmtilegt lið 
Badmintonfélags Akraness varð í öðru sæti í keppninni.  
 
Við Hafnfirðingar erum ánægðir með badmintonveturinn sem nú er á enda. Leikmenn 
okkar hafa náð góðum árangri í mörgum af mótum vetrarins og nokkrum tókst auk þess 
að tryggja sér landsliðssæti. Æfingar hafa líklega aldrei verið fjölmennari og í raun 
komast færri að en vilja í suma tíma. Mótahald okkar tókst með eindæmum vel og þá 
sérstaklega Meistaramót Íslands í samvinnu við BSÍ. Við lítum björtum augum á næsta 
vetur og hlökkum til áframhaldandi samstarfs við BSÍ og badmintonfélögin í landinu.  
 
Gleðilegt sumar! 
f.h. stjórnar Badmintonfélags Hafnarfjarðar 
Hörður Þorsteinsson, formaður og Anna Lilja Sigurðardóttir, ritari 

Keflavík ungmenna- og íþróttafélag 
Ársskýrsla 2008 

 
 

Stjórn deildarinnar   
Frá aðalfundi febrúar 2009 
Formaður                                  Jónas Þorsteinsson 
Ritari                                          Birna Petrína Sigurgeirsdóttir 
Gjaldkeri                                   Dagbjört Ýr Gylfadóttir 
Meðstjórnendur                      Stefanía Sigurbjörg Kristjánsdóttir og Björk Birgisdóttir 
Þjálfari                                       Hólmsteinn Þór Valdimarsson 
Heimasíða                                www.keflavík.is/badminton 
Heimilisfang                             Hringbraut 108 , 230 Reykjanesbær 
Æfingar   Æft er 4 sinnum í viku og æfingastaðir tveir, Akurskóli og Heiðarskóli  
 
Ágrip 2008-2009 
Síðasta ár var nokkuð erilsamt hjá deildinni, það lá fyrir strax í lok æfingartímabils í maí 
að við mundum missa þjálfara okkar Skúla Sigurðsson, en hann ætlaði að snúa sér að 
öðrum verkefnum. Fórum við þá strax að leita að nýjum eftirmanni, og vorum í því alveg 
fram í ágúst lok, en þá var einsýnt að ekki gengi að fá þjálfara og tímabilið að byrja. 
Stjórn deildarinnar tók þá ákvörðun að leita innan eigin raða að einhverjum sem annast 
gæti þjálfun meðan reynt yrði til þrautar að fá einhvern til starfa. Varð það úr að Jónas 
Þorsteinsson formaður deildarinnar og Stefanía Kristjánsdóttir, sem æfði með deildinni 
fyrir nokkrum árum og hafði tekið námskeið í þjálfun, tóku þetta að sér. Þetta voru ekki 
einu þrengingarnar sem við lentum í, því veruleg afföll urðu á iðkendum þegar nýtt 

http://www.keflav�k.is/badminton

